
ҚАЗАҚСТАН  РЕСПУБЛИКАСЫ  ПРЕЗИДЕНТІНІҢ
КЕЗЕКТЕН  ТЫС  САЙЛАУЫ 20 қараша 2022 жыл

Мемлекет басшысының елді елең еткізер тың 
бастамаларының бірі Президент сайлауын күзде өткізіп, 
мандат ұзақтығын 7 жылға созу болғаны сөзсіз.

«Мен биылғы күзде кезектен тыс Президент сайлау-
ын өткізуді ұсынамын. Әділетті Қазақстанды құру жолын-
да түбегейлі және жан-жақты реформаларды табысты 
жүзеге асыру үшін халықтың жаңа сенім мандаты қажет. 
Мен үшін мемлекет мүддесі бәрінен биік. Сондықтан мен 
өкілеттік мерзімімді қысқартуға және кезектен тыс Прези-
дент сайлауына баруға дайынмын», - деп атап өтті Қасым-
Жомарт Тоқаев.

Осы ретте Мемлекет басшысы Президент манда-
тын ұзақтығы 7 жылдық бір мерзіммен шектеуді және 
қайта сайлануға тыйым салуды ұсынды. Президентті 
бір мерзімге ғана сайлау нормасы сайлаудан кейін 
Парламенттің қарауына ұсынылатын болады. Парламент 
оң шешім қабылдаса, Отанымызда жаңа саяси дәуір ба-
сталады.   «Бір жағынан, 7 жыл – кез келген ауқымды 
бағдарламаны жүзеге асыру үшін жеткілікті кезең. 
Екінші жағынан, Президент мандатын бір мерзіммен 
шектеу Мемлекет басшысының жалпыұлттық дамудың 
стратегиялық міндеттерін шешуге барынша жұмылуын 
қамтамасыз етеді», - деді Президент.  Ал Мәжілістің 
және барлық деңгейдегі мәслихаттардың сайлауын 
келесі жылдың бірінші жартысында өткізу ұсынылып 
отыр. Сайлау барысында көпшіліктің мүддесін білдіретін 
депутаттардың жаңа құрамы жасақталады. Бұл қадам 
мәслихаттар мен Парламент жұмысының тиімділігін арт-
тырады. Болашақта Үкімет құрамына сайлаушылардың 
басым көпшілігінің дауысын алған саяси күштердің ғана 
емес, Парламенттегі басқа да партиялардың өкілдері кіруі 
мүмкін.

«Сонымен, биыл Президент сайлауы, келесі жылы 
Мәжіліс және мәслихат депутаттарының сайлауы өтеді. Со-
дан кейін Үкімет құрамы жасақталады. Соның нәтижесінде 
2023 жылдың ортасында Президент, Парламент, Үкімет 
сияқты негізгі саяси институттардың бәрі қайта жаңғырып, 
жаңарады», - деді Мемлекет басшысы.  Соңғы уақытта 
елімізде әйелдердің зейнет жасын төмендетуге қатысты 
үлкен талқылау жүріп жатқаны белгілі. Еңбек министрлігі 
жанынан құрылған жұмыс тобы отырыстарында да бұл 
мәселе бірнеше рет қарастырылғанымен нақты шешім 
қабылданбаған еді. Дәл осы мәселеге бүгін Президент 
соңғы нүктені қойды. Сонымен 2028 жылға дейін әйелдер 
61 жаста зейнетке шығатын болады.  «Әлеуметтің талап-
тілегін ескере отырып, әйелдердің зейнет жасын 2028 
жылға дейін 61 жас деңгейінде қалдырамыз», - деп атап 
өтті Қасым-Жомарт Кемелұлы.Сондай-ақ зейнетақы 
жүйесі де қайта жаңғыртылады. Зейнетақының ең төменгі 
базалық мөлшерлемесі біртіндеп ең төменгі күнкөріс 
деңгейінің 70 пайызына, ал жоғарғы шегі 120 пайызы-
на жеткізіледі   «Ұлттық қор – балаларға» бағдарламасы 
жүзеге асырылады

Осы жылдың 5 маусымында жалпыұлттық рефе-
рендум барысында Ата заңымызға түзетулер мен 
толықтырулар енгізілген болатын. Сол түзетулердің 
біріне сәйкес, Конституцияға жер мен табиғи ресурстар 
халықтың меншігі деген басты қағидат бекітілді. Енді 
осы қағидаттың игілігін ел тұрғындары көре бастай-
ды. Яғни, «Ұлттық қор – балаларға» бағдарламасы іске 
асырылады.«Әрбір отбасы еліміз пайдаланып жатқан 
ұлттық байлықтың игілігін көруі керек. Сондықтан, мен 
жариялаған Балалар жылының аясында «Ұлттық қор – 
балаларға» атты мүлде жаңа бағдарламаны жүзеге асыру 
өте маңызды деп санаймын. Ұлттық қордың жыл сайынғы 
инвестициялық табысының 50 пайызын балалардың ар-
наулы жинақтаушы есепшотына аударуды ұсынамын», - 
деді Мемлекет басшысы.Президенттің айтуынша, қаржы 
әр бала 18 жасқа толғанға дейін аударылып тұрады, оны 
мерзімінен бұрын есепшоттан шығарып алуға болмайды. 
Жинақталған қаржы балалар кәмелет жасына толғаннан 
кейін олардың баспана немесе білім алуына жұмсалатын 
болады. Бұл қаражат өскелең ұрпақтың үлкен өмірге 
қадам басуына мүмкіндік береді. Қор, шын мәнінде, 
ұлттық мәртебеге ие болып, халқымыздың игілігіне 
қызмет етеді.

«Бастаманы мұқият әзірлеу қажеттігін ескере отырып, 
жобаны 2024 жылғы 1 қаңтардан бастап іске қосуды тап-
сырамын», - деді Қасым-Жомарт Кемелұлы. Жалпы, Жол-
дауда әлеуметтік қамсыздандыру жүйесіне де енгізілетін 
өзгерістерді қамтиды. Атап айтқанда, 2023 жылғы 1 

қаңтардан бастап бала күтімі үшін төлемақы төлеу мерзімі 
сәби бір жарым жасқа толғанға дейін ұзартылады. Осы-
лайша, балалардың ең маңызды шағында – сәби кезінде 
ата-аналары жанында көбірек болады. Әлеуметтік 
сақтандыру жүйесіне қатысушыларға жұмыссыз қалғаны 
үшін төленетін төлемақы орташа айлық табысының 
45 пайызына дейін көбейтіледі. Бұл қадам осындай 
жағдайға тап болған жандарға септігін тигізіп, қызметке 
тезірек оралуына мүмкіндік береді. Атаулы әлеуметтік 
көмектің бірыңғай жүйесі құрылады. Бұл азаматтардың 
әл-ауқатын жақсарту ісіндегі маңызды қадамның біріне 
айналады. Сондай-ақ 2023 жылдан бастап, Отбасының 
цифрлық картасы және Әлеуметтік әмиян сияқты 
тәсілдер енгізіледі. Қаңтар оқиғасына қатысқандарға 
рақымшылық жасалады Осы жылдың 16 тамызында ҚР 
Бас прокуратурасы 1-қызмет бастығының орынбасары 
Елдос Қилымжанов қасіретті қаңтар оқиғасына қатысты 
292 күдікті қамауда отырғанын, 834 адам сотталғанын 
мәлім еткен болатын. Ал олардың арасында дүрмекке 
еріп, абайсызда аяғын қате басқан азаматтардың да көп 
екені белгілі. Осы жайтты ескерген Мемлекет басшысы 
оларға бір реттік рақымшылық жасау туралы шешімін 
де жария етті.«Мемлекет қаңтар оқиғасына қатысқан, 
бірақ ауыр қылмыс жасамаған азаматтардың жазасын 
жеңілдетті. Заң бұзғандардың бірқатары кінәсін түсініп, 
өткен іске өкініп отыр. Оларға кешіріммен қараған 
дұрыс деп ойлаймын. Сондықтан, мен қаңтар оқиғасына 
қатысушыларға бір реттік рақымшылық жариялау ту-
ралы шешім қабылдадым», - деді Мемлекет басшы-
сы.Рақымшылық жаппай тәртіпсіздікті ұйымдастыруға 
қатысы бар адамдарға, сондай-ақ, мемлекетке опасыздық 
жасағаны және билікті күшпен басып алуға әрекеттенгені 
үшін айыпталғандарға қолданылмайды. Сондай-ақ, 
лаңкестік және экстремистік қылмыс жасағандарға, ре-
цидивистерге, жұртты азаптағандарға рақымшылық 
болмайды. Ал сол бір қасіретті күндері жұртты аранда-
тып, алайда шартты немесе жеңіл жазамен құтылып 
кеткендердің ісін алдағы уақытта өкілетті органдар 
қолға алып, нақты шара қабылдайтын болады. Яғни, 
ел ішіне іріткі салған және заң бұзуға шақырған адам-
дар қатаң жазадан құтылып кетпейді. Қаңтар оқиғасы 
кезінде қаза болған азаматтардың  отбасыларына 
материалдық көмек  беріледі.  Жемқорлардың ақшасы 
мектеп салуға жұмсалады    Соңғы уақытта қоғамда 
жекеменшік балабақшаларды аттестатциялау мәселесі 
де өзекті тақырыптардың біріне айналғаны белгілі. Жал-
пы, мұндай балабақшалардың басым көпшілігі аттестат-
циялау процесіне қолдау білдіргенімен оған наразылық 
танытушылардың қарасы қалың. Елімізде екіден алты 
жасқа дейінгі балалардың жартысынан астамы ғана 
балабақшаға барады. Ал жекеменшік балабақшалар 
аттестатциялаудан өте алмай қалса, онда ол жабылып, 
балалар мектепке дейінгі білімнен қағылуы мүмкін. 
Сондықтан Президент мұндай олқылыққа жол беруге бол-
майтынын айтты. «Балаларды балабақшамен қамтамасыз 
ету мәселесін түпкілікті шешу қажет. Тәрбиешілердің 
әлеуметтік мәртебесін арттырып, жалақысын көбейту ке-
рек. Осы саладағы мамандарға қойылатын нақты талаптар 
бекітілуге тиіс. Олардың жұмыс жүктемесін де біртіндеп 
азайтқан жөн. Өз ісіне адал ұстаздар білім беру саласының 
дамуына зор үлес қосады. Сондықтан, балабақшаны емес, 
тәрбиешіні аттестациялау қажет», - деді Қасым-Жомарт 
Тоқаев.Сонымен қатар Мемлекет басшысы орта білімнің 
сапасы – табысты ұлт болудың тағы бір маңызды шарты 
екенін айта келе, әрбір оқушының білім алып, жан-жақты 
дамуы үшін қолайлы жағдай жасалуға тиістігіне назар ау-
дартты. Сол үшін «Жайлы мектеп» ұлттық жобасы қолға 
алынғанын атап өтті.

«Біз 2025 жылға дейін 800 мың баланың замана-
уи мектепте оқуына жағдай жасаймыз. Осылайша, 
апатты жағдайдағы және үш ауысыммен оқитын мек-
теп мәселесін толық шешеміз. Бұл ауыл және қала 
мектептерінің айырмашылығын едәуір азайтады. Жалпы, 
мектеп салу Үкімет және әкімдіктер үшін басты міндеттің 
бірі болуы керек. Жемқорлар сотталғанда, олардың 
заңсыз тапқан қаржысы мемлекетке өтіп, түгелдей мектеп 
құрылысына жұмсалуға тиіс. Үкімет осы бастаманы заң 
тұрғысынан рәсімдеу туралы шешім қабылдауы керек», - 
деді ҚР Президент. 

Марлан ЖИЕМБАЙ, 
ҚазАқпарат тілшісі.

Сайлауда дауыс беру құқығы әр азаматтың 
конституциялық құқығы болып табылады. Сайлауға 
қатысу және сайлау құқығын жүзеге асыру үшін 
кейбір заңды нормаларды сақтау жеткілікті. Қазақстан 
президенті Қасым-Жомарт Тоқаев президентті кезектен 
тыс сайлауды 20 қарашаға белгіледі. 

21 қыркүйекте Тоқаев Қазақстан президентін кезек-
тен тыс сайлау күнін белгілейтін жарлыққа қол қойды. 
Алдағы сайлауда жеңіске жеткен кандидат елді жеті жыл 
басқармақ және ол ең жоғары лауазымды қызметті бір-
ақ мерзім атқарады, қайта сайлана алмайды. Өткен ап-
тада Конституцияға осындай өзгеріс енгізілген. Қазақстан 
тәуелсіздігін жарияғалы бері екі рет Конституция 
қабылдаған. Кейінгі қабылданған негізгі заң бірнеше мәрте 
өзгерген. Бақылаушылардың пікірінше, осыған дейінгі 
конституциялық өзгерістер бірінші президент Нұрсұлтан 
Назарбаевтың билігін күшейтуге бағытталса, 2022 жылғы 
түзетулер Назарбаев дәуіріне нүкте қойып, авторитарлық 
басқару моделін өзгеріссіз қалдыруды көздейді.Биыл ма-
усымда Конституциядан бірінші президент туралы баптар 
алынып тасталды, ал қыркүйекте Тоқаевтың бастама-
сымен президент өкілеті жеті жылға дейін ұзарып, мем-
лекет басшысы тек бір-ақ мерзімге сайланатын болды. 
Тәуелсіздік алғалы бергі 31 жылда Қазақстан азаматтары 
алты рет президент сайлаған. Сайлаудың бесеуі кезек-
тен тыс өткен. Сайлау – халықтың ашық немесе жасырын 
дауыс беру арқылы өзі өмір сүретін ортаны басқарушы, 
халықтың атынан өкілдік етуші тұлғаны таңдау және 
оған өкілеттілік беру үдерісі. Ал өкілеттік алған тұлғалар 
мемлекеттік маңызды мәселелерде халықтың атынан 
өкілдік етіп, оның мүддесі қорғауға міндетті.Қазақстан Ре-
спубликасы Конституциясының 3-бабында «Мемлекеттік 
биліктің бірден-бір бастауы – халық. Халық билікті 
тікелей республикалық референдум және еркін сайлау 
арқылы жүзеге асырады, сондай-ақ өз билігін жүзеге 
асыруды мемлекеттік органдарға береді» деп жазылған. 
Сайлау арқылы халықтың мемлекетті басқару саласына 
араласуы әлемдегі көптеген халықаралық шарттармен 
бекітілген. Сайлаудың әділ әрі бәсекелі өтуі кез келген 
елдегі азаматтық қоғамның қалыптасқанын, мемлекеттің 
өркениетті екенін көрсетеді. Осы ретте, өз елінің немесе 
өзі өмір сүретін аймақтың тағдырына алаңдаушы азамат 
жеке өзіне ұнаған кандидатқа немесе партияға дауыс беру 
және сайлау үдерісінің заң талаптарына сай өтуіне ресми 
бақылау жасауға үлес қосқаны жөн. Жалпы, қоғамдық 
бақылаушылар институтының қалыптасуы әлемде ерте 
замандардан басталып, бүгінге дейін жалғасып келе 
жатқанын айта кеткен жөн. Бұл өркениетті қоғам құру 
жолындағы маңызды шарттардың бірі. Қорыта келгенде 
айтарымыз, сайлау – азаматтардың билікке, мемлекетті 
басқару саласына араласуын қамтамасыз ететін маңызды 
құрал. Оны дұрыс пайдалану қарапайым халық пен 
мемлекетті басқару аппаратына тікелей тәуелді.

Сәкен ЕСІРКЕП, 
https://strategy2050.kz/podcasts/

ПРЕЗИДЕНТ ЖӘНЕ МӘЖІЛІС САЙЛАУЫ

Сайлауда дауыс беру құқығы әр азаматтың 

ӘРКІМНІҢ ДАУЫСЫ 
МАҢЫЗДЫ!

РЕСМИ  БӨЛІМ

«Жалпыға бірдей декларациялау жүйесіне кімдер кіреді?»   
«Салық  және бюджетке төленетін басқа да міндеттті төлемдер 
туралы «Қазакстан Республикасының Кодексі (Салық Кодексі) 
қолданысқа енгізу туралы» Қазакстан Республикасының 2017 
жылғы 25 желтоқсандағы 121- VI ҚРЗ Заңының 45-1 бабы 
негізінде Қазақстанда жалпыға бірдей декларациялау 4 кезен-
де енгізіледі.  

2021 жылғы 1-қаңтардан бастап (1-кезең) декларацияны 
тапсыружылының

1-қаңтарындағы жағдай бойынша төменде көрсетілген 
тұлғалар тапсырады: 

- жауапты мемлекеттік лауазымды атқаратын тұлғалар және 
олардың жұбайлары; 

- мемлекеттік функцияларды орындауға уәкілетті тұлғалар 
және олардың жұбайлары; 

- мемлекеттік функцияларды орындауға уәкілеттік берілген 
тұлғаларға теңестірілген тұлғалармен олардың жұбайлары;

- «Қазақстан Республикасындағы сайлаутуралы» 
Конституциялық ҚРЗ және «Сыбайлас жемқорлыққа қарсы іс - 
қимылтуралы», «Қазақстан Республикасындағы банктер және 
банк қызметітуралы»,«сақтандыру қызметітуралы»,«Бағалы 
қағаздар нарығы туралы» ҚРЗ сәйкес ұсыну міндеті жүктелген 
тұлғалар.

2023 жылғы 1-қаңтардан бастап (2-кезең) декларацияны 
тапсыру жылының  1-қаңтарындағы жағдай бойынша төменде 
көрсетілген тұлғалар тапсырады:

- Мемлекеттік мекемелердің қызметкерлері және олардың 
жұбайлары, 

- квазимемлекеттік сектор субъектілерінің жұмыскерлері 
және олардың жұбайлары.

2024 жылғы1-қаңтардан бастап (3-кезең) декларацияны 
тапсыру жылының 1-қаңтарындағы жағдай бойынша төменде 
көрсетілген тұлғалар тапсырады:

- заңды тұлғалардың басшылары, құрылтайшылары 
(қатысушылары) және олардың жұбайлары; 

- жеке кәсіпкерлер және олардың жұбайлары.
2025 жылғы 1 - қаңтардан бастап (4 кезең) декларация 

халықтың қалған санаттарымен ұсынылады.
2 кезеңіне жаттатын тұлғалар, 2023 жылдың 1 қантарында  

250.00 Активтер мен міндеттемелер туралы декларацияны табыс 
етеді.

Активтер мен міндеттемелер туралы декларацияны табыс 
ету мерзімі:

2-кезеңде декларациялауға жататын санаттар үшін:
Қағаз тасығышта-2023 жылғы 15-шілдеден кешіктірмей; 
Электронды түрде-2023 жылғы 15- кыркүйектен кешіктірмей. 
Активтер мен міндеттемелер туралы декларацияны табыс 

ету тәсілдері: 
Электронды түрде - «Салық төлеушінің кабинеті» мемлекеттік 

кірістер комитетінің web-порталы арқылы (cabinet.salyk.kz), 
«Электронды үкімет» порталы (egov.kz), сондай-ақ e-Salyq Аzamat 
мобильді қосымшасы арқылы. 

Қағаз жеткізгіште - мемлекеттік кірістер органдарына келу 
тәртібімен немесе тапсырыс хатпен пошты арқылы жіберіледі

Активтер мен міндеттемелер туралы Декларацияны 
қайдатапсыру қажет

Жеке тұлғалар (дара кәсіпкерлерді және жеке практикамен 
айналысатын адамдарды қоспағанда, мысалы, мемлекеттік 
қызметшінің жұбайы (зайыбы) тұрғылықты жері бойынша тапсы-
рады. 

Дара кәсіпкерлер және жеке практикамен айналысатын 
адамдар декларацияны орналасқан жері бойынша табыс етеді.

Активтер мен міндеттемелер туралы декларацияда 
көрсетілетін мәліметтер

Активтер мен міндеттемелер туралы Декларацияда 
төмендегілер көрсетілуі тиіс:

1. Қазақстан Республикасынан тыс жерлердегі мүлік:
• жылжымайтын мүлік, жер учаскелері және (немесе) жер 

үлестері, әуе және теңіз кемелері, ішкі суда жүзу кемелері, «өзен-
теңіз» жүзу кемелері; 

• көлік құралдары, арнайы техника және (немесе) тіркемелер; 
• барлық банк салымдары бойынша республикалық бюд-

жет туралы заңда белгіленген және есепті салық кезеңінің 31 
желтоқсанында қолданылатын айлық есептік көрсеткіштің 1000 
еселенген мөлшерінен асатын сомадағы Қазақстан Республика-
сынан тыс жерлердегі шетелдік банктердегі банк шоттарындағы 
ақша; 

• Қазақстан Республикасынан тыс құрылған заңды тұлғаның 
жарғылық  капиталына қатысу үлесі.

2. ҚазақстанРеспубликасындағы, одан тыс жерлердегі мүлік:
• тұрғын үй құрылысына үлестік қатысу туралы шарт бойын-

ша тұрғын ғимараттағы үлес; 
• бағалы қағаздар, туынды қаржы құралдары (орындалуы 

базалық активті сатып алу немесе өткізу жолымен жүргізілетін 
туынды қаржы құралдарын қоспағанда); 

• инвестициялық алтын; 
• зияткерлік меншік, Авторлық құқық объектілері; 
• Республикалық бюджет туралы заңда белгіленген және 

жеке тұлғаның активтері мен міндеттемелері туралы декларация 
табыс етілген жылдың алдындағы жылдың 31 желтоқсанында 
қолданылатын айлық есептік көрсеткіштің 10000 еселенген 
мөлшерінен аспайтын сомада көрсетілетін қолма-қол ақша;

• банктер мен банк операцияларының жекелеген түрлерін 
жүзеге асыратын ұйымдардың Қазақстан Республикасындағы 
банктер және банк қызметі туралы Қазақстан Республикасының 
заңдарына сәйкес құрылған берешегін қоспағанда, 
міндеттемелердің немесе талаптардың туындауына негіз болып 
табылатын нотариат куәландырған (куәландырған) шарт не-
месе өзге де құжат болған кезде жеке тұлғалардың жеке тұлға 
алдындағы берешегі (дебиторлық берешек) және (немесе) жеке 
тұлғаның басқа тұлғалар алдындағы берешегі (кредиторлық бе-
решек);

• жеке тұлғаның қалауы бойынша осы мүліктің бірлігі үшін 
баға (құн) республикалық бюджет туралы заңда белгіленген және 
есепті салық кезеңінің 31 желтоқсанында қолданылатын айлық 
есептік көрсеткіштің 1000 еселенген мөлшерінен асып кеткен 
жағдайда, бағалаушы мен салық төлеуші арасындағы шарт бой-
ынша жүргізілген бағалау туралы есепте айқындалған құн болған 
кезде басқа мүлік көрсетілуі мүмкін. Қазақстан Республикасының 
бағалау қызметі туралы заңнамасына сәйкес жүзеге асырылады. 
Мемлекеттік немесе өзге де тіркелуге жататын мүлік, сондай-ақ 
құқықтары және (немесе) мәмілелері мемлекеттік немесе өзге 
де тіркелуге жататын мүлік басқа мүлікке жатпайды.

ЖАЛПЫҒА БІРДЕЙ 
ДЕКЛАРАЦИЯЛАУ

Еңбекші көшіп келуші (қызметті алушы) - жеке 
тұлға мемлекеттік қызметті алу үшін, «Азаматтарға 
арналған үкімет» мемлекеттік корпорациясы» 
коммерциялық емес акционерлік қоғамына 
жеке өзі жүгіне оырып, осы Қағидаларға берілген 
1-қосымшаға сәйкес мемлекеттік көрсетілетін 
қызмет стандартында көзделген тізбеге сәйкес 
құжаттар топтамасын ұсынады. 

Мемлекеттік корпорация қызметкері 
құжаттардың электрондық көшірмелерін қоса бере 
отырып, «Халыққа қызмет көрсету орталықтары» 
ықпалдастырылған ақпараттық жүйесінде 
электрондық өтінімді ресімдейді және тиісті 
шешім қабылдау үшін, «шетелдік жұмыс күші» 
автоматтандырылған ақпараттық жүйесіне жібереді.

Жергілікті атқарушы органдар еңбекші көшіп 
келушіге рұқсат беру туралы шешім қабылдаған 
жағдайда Қазақстан Республикасы Ішкі істер 
министрлігінің аумақтық органдарымен келісімге 
түседі.

Құжаттарды Мемлекеттік корпорация арқылы 
қабылдаған жағдайда қызметті алушыға тиісті 
құжаттардың қабылданғаны жайында қолхат 
беріледі. 

Көрсетілетін қызметті алушы Стандартта 
көзделген тізбеге сәйкес құжаттар топтамасын 
толық ұсынбаған, сондай-ақ қолданылу мерзімі 
өткен құжаттар ұсынған жағдайда, Мемлекеттік 
корпорацияның қызметкері өтінішті қабылдаудан 
бас тартады және шетелдіктердің жеке тұлғаларда 
еңбек қызметін жүзеге асыруға рұқсат беруге 
құжаттарды қабылдаудан бас тартуы жайында 
қолхат береді. 

Жергілікті атқарушы орган мемлекеттік қызметтің 
көзделген талаптарға сәйестігін тексеруді жүзеге асы-
рады, оның ішінде: 

1) өтініштің мазмұнын жеке басын куәландыратын 
құжаттың деректерімен және Мемлекеттік корпора-
циядан алынған мәліметтермен салыстырады;

2) жеке табыс салығы бойынша алдын ала 
төлемнің төленген сомасы өтініште көрсетілген 

еңбекші көшіп келушіге рұқсат қағаздың қолданылу 
мерзіміне сәйкес келетіндігін тексереді;

3) еңбекші көшіп келушіге ашылған жинақтаушы 
материалдарға мемлекеттік көрсетілетін қызмет 
стандартында көрсетілген құжаттарды қосады.

ХҚКО ЫАЖ-нен «Шетелдік жұмыс күші» ААЖ-не 
келіп түскен құжаттар автоматты түрде «Көші-қон по-
лициясы» ақпараттық жүйесіне қарауға жіберіледі. 
Аумақтық органдар келіп түскен құжаттарды 1 (бір) 
жұмыс күні ішінде қарайды.

Көші-қон полициясынан теріс жауап алған не 
мерзімінде жауап алмаған жағдайда жергілікті 
атқарушы органдар қызмет көрсетуден бас тартады.

Жеке тұлғада еңбек қызметін жүзеге асыру 
үшін еңбекші көшіп келушіге рұқсат беру, сондай-
ақ рұқсатты ұзарту бір, екі немесе үш айды құрауы 
мүмкін. Өтініш беруші рұқсат мерзімі аяқталғанға 
дейін 3 жұмыс күнінен кешіктірмей «ұзартуға» беру-
ге құқылы. Өтініш рұқсат мерзімі аяқталған күні не 
рұқсат мерзімі аяқталғаннан кейін берілген жағдайда 
өтініш беруші үшін «ұзарту» түрі бойынша қызмет 
қолжетімсіз болып табылады. Еңбекші көшіп келушіге 
жаңа рұқсат алдыңғы рұқсат мерзімі аяқталғаннан 
кейін күнтізбелік отыз күннен ерте берілмейді. 

Қазақстан Республикасының заңнамасында 
белгіленген мемлекеттік қызметті көрсетуден бас 
тарту үшін негіздер мыналар болып табылады:

1)   бөлінген квотаның мөлшерінен асып кетуі; 
2) мемлекеттік   қызметті  көрсету  үшін  қажетті  

ұсынылған материалдардың сәйкес келмеуі;
3) қызметті алушы мемлекеттік қызметті алу 

үшін ұсынған құжаттардың және (немесе) олардағы 
деректердің (мәліметтердің) дәйексіздігінің 
анықталуы;

4) шетелдік азаматтығының мемлекеттік 
көрсетілетін қызмет стандартында көрсетілген 
елдердің тізіміне сәйкес келмеуі;

5) аумақтық органдардың теріс шешімі;
6) аумақтық органдардың жауапты уақытылы 

ұсынбауы.

«Еңбекші көшіп келушіге рұқсат беру, 
ұзарту және  кері қайтарып алу» 

мемлекеттік көрсетілетін қызметі туралы

Тайынша ауданы әкімдігінің жұмыспен қамту және әлеуметтік 
бағдарламалар бөлімі басшысының міндетін атқарушысы

Раушан Өтелбаева.

Әрбір қазақстандық өмір жасының әр кезеңінде 
түрлі дерттің алдын алу үшін скрингтен өтуі тиіс. 
Бұл медициналық тексеру түрі – ауруды уақытылы 
анықтап, дұрыс ем-шара қабылдауға көмек. Жал-
пы, биыл облыс бойынша профилактикалық 
тексерістен қанша адам өтуі керек? Емделушілер об-
лыс орталығындағы қандай ауруханада скринингтен 
өте алады? Ал ауыл тұрғындары- на тереңдетілген 
тексеріс қалай жүргізіледі? Осы және өзге де сауалдар 
бойынша облыстық онкологиялық диспансерінің бөлім 
меңгерушісі Әсел Асқаровамен әңгімелескен едік.

- Әсел Тоқтағанбетқызы, биыл облыс бойынша 
профилактикалық тексерістен қанша адам өтуі тиіс?

- Қазіргі елімізде үш онкологиялық скрининг 
жұмыс істейді. Бұл - сүт безі обырының, жатыр мойны 
обырының скринингі және колоректальды обырдың 
скринингі. Жатыр мойны обырының биылға арналған 
скринингтік жоспары бойынша 49 812 адамға зерттеу 
жүргізілуі тиіс. Соңғы 9 айдың қорытындысы бойынша 
әйелдерге 37 460 скринингтік зерттеулер жүргізілді. 
Осылайша қатерлі ісіктің 20 жағдайы анықталды. Ал 
колоректалды қатерлі ісік скринингінің жоспары 49 935 
зерттеуді құрайды. Бүгінде 44 739 скринингтік зерттеу-
лер жүргізіліп, қатерлі ісіктің 16 дерегі тіркелді. Облыс 
бойынша сүт безі обыры скринингінен 48 676 зерттеу 
жүргізілуі қажет. Өңірімізде 37 721 әйел осы скрининг-
тен өтті. Жылдық жоспардың 77,5 пайызы орындал-
ды. Сүт безі қатерлі ісігі дерті 67 әйелден анықталды. 
Сонымен қатар, қазан айы сүт безі қатерлі ісігі туралы 
ұмытпағанымыз абзал. «Қызғылт қазан» және сүт безі 
обыры туралы тұрғын-дарды ақпараттандыру 15 қазан 
күні онкологиялық диспансердің базасында «Ашық 
есік күні» өтеді. Барлық ниет білдірушілерді онколог-
пен тегін және алдын ала жазылусыз кездесіп, кеңес 
алуға шақырамыз. Өзіңізбен бірге жеке куәлігіңіз болуы 
қажет.

- Жалпы, скринингтен өту тегін бе? Емделушілер 
облыс орталығындағы қандай ауруханалардан 
тексерістен өте алады?

- Профилактикалық тексерулерден өту толығымен 
ақысыз. Тексерісті қаржыландыру міндетті медициналық 
сақтандыру жүйесінің есебінен жүзеге асырылады. 
Сондықтан, скринингтен өту үшін сақтандыру мәртебесі 
болуы тиіс. Емделушілер алдымен тұрғылықты жері 
және тіркелген жері бойынша емханаға жүгіну қажет.

- Ауыл тұрғындары тереңдетілген скринингті қалай 
және қай ауруханалардан өтуі тиіс?

- Скринингтен өту үшін кез келген тұрғын тұрғылықты 
және тіркелген жері бойынша емханаға немесе 
аудандық ауруханаға барады.

- Профилактикалық тексерістен өту қаншалықты 
маңызды?

- Онкологиялық дерттер саны көбейіп жатыр. 
Сондықтан, қатерлі ісікпен күресудің алдын алудан 
басқа дұрыс жол жоқ. Әлем бойынша онкологиялық 
аурулардан өлім дерегі тіркелуде. Оның басым бөлігі 
- қатерлі ісіктің «жас» түрлері десек болады. Өкінішке 
қарай, өзіңізді және жақындарыңызды аурудан толық 
қорғау мүмкін емес. Бірақ ауру қауіпін барынша азайтуға 
мүмкіндік беретін тиімді әдіс - қатерлі ісік профилактика-
сы. Ол дегеніміз – қатерлі ісік скринингі. Әрине, дерттің 
ерте сатысында оны емдеу әлдеқайда жеңіл. Уақытылы 
дәрігерге жүгінген жағдайда онкологиялық аурулардың 
80-90 пайызын емдеуге болады. Скрининг - бұл аурудың 
белгілері жоқ науқастардан қандай да бір қатерлі ісікті 
анықтау үшін жаппай тексерулер жүргізу. Бүгінгі таңда 
үш қатерлі ісіктің скринингінің тиімділігі дәлелденді. 
Тізімде жатыр мойны обыры, сүт безі обыры, колорек-
талды қатерлі ісік түрі бар. Қалған қатерлі ісік түрлері 
ауру белгілеріне сүйене отырып анықталады. Бұл 
жағдайда мүмкіндігінше ертерек медициналық көмекке 
жүгіну маңызды.

ТИІМДІ  ЕМНІҢ  ТЕТІГІ – CКРИНИНГ

Біздің бүгінгі кейіпкеріміз – Кенжеғара Молдағали 
Мұқаметуәлиұлы  Көкшетау қаласының тумасы. Ата тегі – 
Қарауыл руының Жаулыбай  аталатын тармағынан.

Сонау 1971 жылы Көкшетау қаласындағы №3 қазақ орта 
мектебін бітіріп, сол жылы Қарағанды мемлекеттік меди-
цина институтына емтиханды жақсы тапсырып санитарлық 
гигиена факультетіне оқуға түседі. Ол кезде аталған оқу 
орнының санитарлық- гигиена факультеті республика бойын-
ша жалғыз болатын.  Студенттік өмірдің алты жылын артқа 
тастап, жолдама бойынша 1977 жылдың  13 шілдесінде 
Солтүстік Қазақстан облысы ,Красноармейск қазіргі Тайынша 
ауданының  санитарлық-эпидемиологиялық станциясына са-
нитария мамандығы бойынша дәрігер болып алғашқы еңбек 
жолын бастайды. Содан зейнеткерлік жасқа толуына байла-
нысты 2015 жылдың 29 қазанында жұмыстан босатылғанмен, 
Департаменттің  басшыларының ұйғаруымен 2015жылдың 
16 қарашасында  Тайынша аудандық «Ұлттық сараптама 
орталығына» (ескіше СЭС-тің санитарлық-бактериологиялық 
зертханасы ) бастығы болып жұмысын жалғастырып, 2019 
жылдың 30 желтоқсанында өз еркіммен жұмыстан қол үзеді. 

 Осы 42 жыл 5 айы бір мекемедегі еңбек жолы – өмір 
мектебі десе де болады. Еліне адал қызмет атқарды, қаншама 
жас мамандарға білгенін үйретті.. Алғашқы еңбек жолын 
санитария бөлімінің меңгерушісі болып бастаған ол, 1996 
жылға дейін, кейінгі жылдары  штатты қысқартуға байла-
нысты  санитария мен эпидемиология бөлімдерін қосып, 
санэпид бөлімінің басшысы лауазымына тағайындалады.  
Ал,2009, 2010 және   2013-2015 жылдары  санитарлық-
эпидемиологиялық қадағалау басқармасының бастығының 
міндетін атқарады. 

- 1978 жылдан бастап сол кездегі Красноармейск 
қаласындағы мектеп, бала-бақша, кәсіпорындармен 
ұйымдардан санитарлық инспекторларды жыл сайын дай-
ындап, олармен көптеген жұмыстар атқаратын едік. СЭС-тің 
бастығы осы жұмысты жүргізуді маған табыс етті. Санитарлық 
инспекторлар біздің оң қолымыз болатын. Олар да елді мекен-
дерде санитарлық тазалықты сақтауда  көп еңбек сіңірді, - деп 
ағамыз өткен еңбек жолдарын ерекше сезіммен еске алады. 
Осы санитарлық инспекторларды дайындап, жақсы жұмыс 
атқарған еңбегі ескерусіз қалған жоқ.  1986 жылы Көкшетау  
облыстық Қызыл Крест қоғамы Құрмет грамотасымен  мара-
паттады.  Бірнеше жыл осы еңбек саласының кәсіподағының 
төр ағасы міндетін атқарды. Жақсы атқарылған жұмыстар 
үшін медицина қызметкерлерінің кәсіподақ комитеті 1986 
жылы Құрмет грамотасымен  марапаттады.  

Ал, 1983 жылы Совет Одағы Коммунистік партия мүшелігіне 
өткеннен кейін Красноармейск аудандық ауруханасының ба-
стауыш партия ұйымы Красноармейск аудандық халықтық 
бақылау комитетінің   ұсынысын мақұлдап  партия жолымен 
үлкен жұмысты атқаруға тапсырма береді. Ол – Красноарме-
ец аудандық ауруханасының бірлестігі бойынша Халықтық 
бақылау комитетінің төрағасы болып сайлау еді.  Осы 
жұмысты да мінсіз атқарады.  2002 жыл, маусым Қазақстан 
Республикасының Денсаулық сақтау министрлігінің Құрмет 
грамотасымен  марапатталды.

Ал, 2018 жыл біздің кейіпкеріміз үшін қуанышты жыл болды.
Қазақстан Республикасының Денсаулық сақтау министрлігінің 
Қоғамдық Денсаулық сақтау Комитетінің Құрмет грамо-
тасымен  және осы жылы  Қазақстан Республикасының 
Денсаулық сақтау министрлігі Қоғамдық Денсаулық сақтау 
Комитетінің «Ұлттық сараптама орталығы» СҚО бойынша 
филиалының  Құрмет грамотасымен  марапатталды.  Әрбір 
бес жыл сайын Москва, Алматы, Қарағанды қалаларында 
біліктілікті  арттыру циклдарын өтіп білімін жетілдіріп оты-
рады.  1996 жылдың 20 желтоқсанында жалпы гигиена 
мамандығы бойынша жоғарғы біліктілік санаты  берілді. Сол 
жоғарғы біліктілік санатын 2002ж., 2008 жылдары емтихан-
дарды тапсырып, қорғап сертификаттар алып, зейнеткерлікке 
шыққанша жоғарғы санатта еңбек еткен нағыз еңбек май-
талманы. Ол ешқашан да қиындықтан қорықпайтын,ақырын 
жүріп,сабырлы мінезімен, көпке үлгі етер тиянақты еңбегімен 
тайыншалық жерлестерінін мақтанышы болды десек, артық 
емес. Қарапайым еңбек адамының еңбек жолындағы 
адал еңбегіне әрқашан да әділ баға беріліп отырған екен. 
Солардың ішіндегі ең жоғары бағалау - 2010 жылы 18 мау-
сымда болды. Ол - Қазақстан Республикасының Денсаулық 
сақтау министрлігінің бұйрығымен «Қазақстан Республикасы 
Денсаулық сақтау ісінің үздігі» төсбелгісімен мараппатталды. 
Осынау еңбек еткен күндер,жұмыс барысындағы ұмытылмас 
өмір белестері бүгінгі таңда сағыныш болып артта қалды. 
Жаңа өмірдің жаңаша бір көріністері пайда болып, өмірге де-
ген жаңа құлшыныстар басталды. Балалары өсіп, жетіліп, не-
мерелер дүниеге келе бастады.  - Үлкенім Жанар тұрмыста, 
ұлым Жанат та үйленген, ел қатарлы отбастарымен тұрмыс 
құрып жатыр. Жеке кәсіпкерлікпен айналысады. Молдағали 
Мұқаметуәлиұлы  Исламның бес парызының бірі – намазды 
ң бес уақытын қаза қылмайды.. Бірінші Аллаhымның,  ұлы 
Жанаттың қолдауымен   2008 және  2012 жылдары қажылық 
сапарға барып келгенін ерекше бір мейіріммен, сезіммен 
үнемі еске алады. Қолы босаған уақытта қазақ халқының 

АҚ ХАЛАТТЫ АБЗАЛ ЖАН

Еліміздегі 19 мың кітапханашы тұңғыш рет кәсіби 
мерекені атап өтуде. Бұл мерекелік дата кітапханалардың 
жұмысын жандандырып, сала мамандарының беделін артты-
ру мақсатында Мәдениет және спорт министрлігінің бастама-
сымен бекітілді. Салтанатты іс-шара аясында Мәдениет және 
спорт министрі Дәурен Абаев кітапханашыларға «Мәдениет 
саласының үздігі» төсбелгісін табыстады және Қазақстан Ре-
спубликасы Мәдениет және спорт министрінің Құрмет грамо-
тасымен және Алғыс хаттарымен марапаттады.

«Мен еліміздегі 70 миллион дана кітап қорына 
қамқорлық танытып жүрген барша кітапханашыларды  
кәсіби мерекемен құттықтаймын. Менің ойымша, 
кіптапхана ісінің қажеттілігіне және кітапхана ісінің 
күрделілігіне ешкім күмән келтірмейді.  Дегенмен қоғам 
арасында «кітапханалардың ғасыры аяқталды, олардың 
қызметі қағаз тасығыштар дәуіріндегі атавизм ретінде 
ескіреді, интернет пен цифрлық трансформация арқасында 
қоғамдық кітапхананың орнын бір ғана смартфон баса ала-

ды» деген сынды теріс пікірлер бар. Мен мұндай пікірмен 
түбегейлі келіспеймін. Жалпы, технологияға көзсіз табыну 
мен цифрға деген соқыр сенім біздің ұрпақтың санасын 
құндылықтарға терең бойлауға мүмкіндік бермей, ада-
стырады деп санаймын», – деді Дәурен Абаев.Министрдің 
айтуынша, қазіргі заманғы көпшілік кітапхананың 
функционалдығы кітаптарды сақтау, жүйелеу, цифрланды-
ру және оқырмандарға ұсыну шеңберінен әлдеқайда көп 
бағытты қамтиды. Бұл ретте МСМ кітапханалар жұмысының 
жаңа қағидаттары мен стандарттарын кезең-кезеңімен 
енгізумен айналысуға дайын.

«Кітапхана – бұл білімге үңіліп, саналы түрде, жайлы ор-
тада оқуға келетін ғибадатхана. Біз күнделікті күйбең тірлік 
қарбаластан арылып, руханият әлеміне енуге мүмкіндік 
туғызатын қастерлі орын. Сондықтан біз кітапхана ісін 
қолдайтын боламыз. Бұл біздің берік ұстанымымыз», – деп 
түйіндеді министр.

ҚР МСМ баспасөз қызметі .

Сайлау КӨШКЕНҰЛЫ,
Қазақстан Республикасы Ақпарат

саласының үздігі, ҚР мәдениет қайраткері.

Беу шіркін-ай, бұл өмірде әркімге кіндік кесіп, 
кірін жуған туған жері ыстық көрінеді ғой. Өйткені, 
қай қиыр шетте жүрсең де тоғыз ай толғатып, тар 
құрсағын жарып шыққан өзіңді осынау жарық 
дүниеге әкелген анаңды, жастайыңнан өбектеп, 
маңдайыңнан бір шерткізбей ер жеткізген әкеңді, 
«Жалықтырса ұзақ сапар жат мекен, Туған жердің 
түтіні де тәтті екен» демекші, өсіп-өнген киелі 
қара ордаңды еш ұмытпайды екенсің. Ұмытуға 
да хақымыз жоқтығын есейе келе тіпті жете 
түсінесің. Мұны айтып отырған себебім, бір сәтке 
өткенге сәл көз жүгіртсек, қалың «Даңқой» елі 
атанған біздің Қарағаш ауылынан (қазіргі күнде 
«Астық Стем» жауапкершілігі шектеулі серіктестік 
деп аталады), оқығанынан тоқығаны көп талай 
білікті азаматтар өсіп, жетілген екен-ау! Әрісі 
ақын-жазушылар Жақан Сыздықов пен Елжас Бе-
кенов, аудармашы, Брест қамалының қаһарманы, 
майдангер Қажымұрат Сыздықов пен былтырғы 
жылы дүниеден өткен ақын, жазушы, драматург 
Төлеген Қажыбай, одан басқа ғылым саласында 
және ауыл шаруашылығы өндірісінде күнді түнге 
ұластырып, қажымай-талмай ізденіп, маңдай тер 
төгіп, жұмыс істеген апа-ағаларымыз қаншама.

Өзгесі өзге, солардың бірі, қашан ақтық 
демі біткенше жүрегі елім деп соққан аяулы 
азамат, үлкен шаңырақ иесі, ғалым агроном, 
ауылшаруашылығы саласының үздік білгірі, бір 
атадан тарап, бұла өскен ардақты ағамыз – Жеңіс 
Қабияұлы Салықбаев еді. Жеңістің менен бірер 
жас үлкендігі болса да екеуміз бірдей қатар тел 
өстік. Екеуміз де ауылдағы бастауыш, соңынан 
сегіз жылдық мектепте оқыдық. Мақтанғанымыз 
емес, екеуміз де осы мектептегі үздік оқушылар 
қатарында болдық. Жыл аяғында әр сынып-
ты грамотамен тәмамдап, тіпті фото-суретіміз 
басқалармен қатар мектеп залының көрнекі 
жерінде ілулі тұрды. 

Кейінірек Жеңіс Оңтүстік астана – Алматыдағы 
Қазақ ауылшаруашылығы мемлекеттік 
институтының агрономия факультетіне оқуға түсті. 
Ал, мен болсам, осындағы С.Киров атындағы 
(қазіргі Әл-Фараби) Қазақ Мемлекеттік Ұлттық 
университетінің журналистика факультетінде 
сырттай оқып жүргенімде, жазғы-қысқы семестр 
кезінде әдейілеп Жеңіс оқитын институтқа соғып, 
кездесіп жүрдік. Ол өзіміздің хал-жағдайымызды, 
Көкшетау қаласында тұрып, сондағы облыстық 
газет редакциясында қызмет істеп жүрген менен 
ел жаңалықтарын, туған ауылымыз – Қарағаштың 
жай-күйін, ауыл ақсақалдарының тіршілік тыны-
сын қазбалап жиі сұрайтын. Арада біраз жылдар 
өтсе де ара-қатынасымыз бұдан кейін де үзілген 
жоқ. Жұмыстан сәл қол босай қалса хат жазы-
сып, хабарласып тұрдық. Ол кезде ұялы телефон, 
ватсап, интернет атаулы мүлдем жоқ. Әйтеуір 
ақ қағаздың бетін толтырып, іштегі сырымыз-
ды бүкпесіз айтып, шерімізді тарқатып алатын-
быз. Сондай күндердің бірінде, ұмытпасам 1971 
жылдың жазғытұрымы-ау деймін  елде жүрген 
Жеңіске өлең жолдарымен мынадай үшбу хат 
жолдаппын.

Сөйтіп, уақыт көшімен жылдар жылжып өтіп 
жатты. Жоғары оқу орнын үздік тәмамдаған Жеңіс 
ағамыз әуелде туған еліміз – Қарағашта, соңынан 
іргедегі Красноармеец ауданына қарасты (қазіргі 
Тайынша ауданы) қатардағы агроном, бас агро-
ном болып қызмет істеді. Көп ұзамай мұндағылар 
қолынан іс келетін, білімді де білікті маманды 
осы ауданның «Тернов» кеңшарының директоры 
етіп тағайындады.

Айта кететін жайт, бұл шаруашылық Кеңес, Тап-
шыл, Шұбарайғыр секілді шағын елді мекендер 
негізінде құрылған жас кеңшарлардың бірі бо-
латын. Және Қарағаштан оншалықты шалғайлау 
емес, небәрі 15-20 шақырымдай ғана жерде 
орналасқан іргелі село-тұғын. Тап сондықтан да 
көрші қоныстанған екі кеңшар тұрғындары бір-
бірімен жиі араласып-құраласып тұратын.

Жалғасы  8-бетте.

ЕЛІМ  ДЕП  
СОҚҚАН  ЖҮРЕГІ   

әлеуметтік және рухани жолының дамуын бейнелейтін 
тарихтың бірі – шежіремен айналысады. Қарауыл руының 
бір бұтағы Жаулыбай ата тегінен бастап қазіргі ұрпақтарға 
дейінгі туыстық байланысты  жазып  шығыпты.Аталарынан 
және әкесінен сонау өткен ғасырдың жетпісінші, сексенінші 
жылдары, осы бір уақыттарда  керек болар деген ниетпен   
қағазға  жазып   алғандарын  жинақтап, өзіміздің екі атаның 
ұрпақтарына табыс етіпті. Бұл бүгінгі біздің кейіпкеріміздің 
көптен ойлап жүрген бір арманы болатын . Бүгінгі таңда 
да ол қол қусырып отырған жоқ, Ұлы Отан соғысында қаза 
тапқан және қатысқан аталары мен нағашы ағалар туралы  
деректерді жинастыруда.  Ендігі бір ойына алғаны, алдына 
қойған мақсаты - сол жинағандарының басын қосып, жазып 
бітіру. Иә, бұл өмірде адам несімен қадірлі? Артында қалар 
ұрпағымен көрікті, халыққа, еліне істеген өшпес игілікті ісімен 
қадірлі. Міне, Молдағали Мұқаметуәлиұлы  адамға бол-
масын демейтін, кісі ақысын жемейтін, ренжуді білмейтін, 
үнемі жадырап,күліп жүретін жаны жайсаң  жан. Әрқашан 
да ардагершілік абыройыңызды сақтап, шығармашылық 
табыстарыңыз арта берсін.  70 жас мерейтойыңыз құтты бол-
сын!

Өмір – өзен жақсылығын жалғасын, 
Тіршілікте тек сәттілік қолдасын.
Мақтанамыз, шаттанамыз қашанда,
Арамызда сіздей аға болғасын.
Көтеріліп қалатұғын көңіл-күй,
Мерейтойлар белесі ғой өмірдің.
Биігіне шығып Сіз де отырсыз,
Жетпіс деген сәтті ғұмыр-белестің. 
Өмір жолы таусылмайтын мәңгілік,
Тұрсын алдан арайланып таң күліп.
Бақыт болсын әрқашанда жолығар,
Шаттығыңыз тау суындай молығар.

Еліміздегі 19 мың кітапханашы тұңғыш рет кәсіби ды» деген сынды теріс пікірлер бар. Мен мұндай пікірмен 
КІТАПХАНАШЫЛАРДЫҢ   КӘСІБИ  МЕРЕКЕСІ

Гүл ЖАМАШҚЫЗЫ, Тайынша таңы

Міне, 1952 жыл 30 қазаннан бастап бүгінге дейін ара-
да 70 жыл уақыт өтіп, сен 70-ке толып отырсың! 

Қайырлы құтты болсын! Бұл өмір аралығындағы жайды 
жазып өту- ол шынымен де тарих, шежіре. «Қанаты бүтін 
сұңқар, тұяғы бүтін тұлпар жоқ», – демекші өмірдің өкпек 
жері,  қара нарға жүк болар ауыртпашылығы жалғыз біздің 
басымыздан емес, кімнің басынан не өтпей жатыр. Кімде 
мұң жоқ? Бүгінгі күнде әке-шешемізді былай қойғанда, бар 
бауырымыз ол дүниелік болып, екеуіміз ғана қалыппыз. Әрбір 
бауырымызды жоғалту бізге оңай соққан жоқ. Тіршілікте 
алдыңнан шығып қарсы алсам, ертеңгі күні мені шығарып 
салсын деп тілеймін. Менің  бар тілегім  – сенің амандығың. 

Иә, анамыздан ерте айырылдық. Әрине оңай болған 
жоқ. Жанымызға батқан жайлар да болған шығар. Деген-
мен, қазіргі уақыттай емес, бейжай бір кезде өмір өткен 
сияқты. Бірінші құдайдың, екінші әкеміздің арқасында не 
болса да өсіп ер жеттік. Өз қара басым жас болсам да ерте 
есейіп, сендерге қамқоршылық көрсетіп, тіпті кейбір сәттерде 
өзімді үлкендерше сезінетінмін. Қайрия 13-те, мен 12-де 
едім. Әсіресе, сен бертінге дейін «6 жасымда анадан жетім 
қалғанмын», – деп көп айтып жүрдің. Сонда менің жүрегім 
қатты езілуші еді. «Япырай өгейліктен бір қатыгездік көріп, 
сол көкейінен кетпей қойды ма екен»,– деп. 

Өз қара басым «өгей, жетім» деген аязды сөзді айтпай-
тынмын да, естіген де жоқ шығармын деп ойлаймын. Бұл 
күнде, құдайға шүкір, аналары ер жеткенше тәрбиелеген жан-
дардан кем емес сияқтымыз-ау деймін. Сен бірде сөйлеген 
сөзіңде: «Мына заманда өзіңді-өзің мақта, әйтпесе сені 
ешкім мақтамас», – деген едің. Сол сияқты айтып жатқаным 
болар. Шынында, жаны нәзік қыз заты болсақ та, қандай 
шаруа болсын меңгердік. Біздің істеген шаруамызды істей 
алмайтындардың қарасы көп-ақ. Сен болсаң, өзіңді-өзің 
тәрбиелеп, Алланың берген бағыты, бақыты шығар, әкемнің 
айтқан бір қасиетті сөзін ойыңнан шығармай, теріске кетпей, 
саналы да сабырлы болып, елдің елеулі, одан да биік қадірлі 

азаматы болып ер жеттің. Тәубе, асыра айтқаным емес. Атам 
сені  ерекше уайымдап тұрып тілеген. Тіпті үш қыздан кейін 
ұл бала болады деп түсінде көрген екен. Туған соң есіміңді 
қасиетті егіз тау болған, сондай биік болсын деп – Жабал 
қойған. Сені маған да тербеткізбей, таяғымен тартып алып 
өзі тербетіп, ие болатын. Құранын, намазын оқып, сені де 
жамандықтан аулақ болсын деп, жан тәнімен тәрбиелегеннен 
болар, өзің еркелігің жоқ ерекше,жасыңнан сабырлы болдың. 

Шылым шегіп,ащы суға деген құмарлығыңды көрген 
емеспін. Әскерде жүргенде де ерсі қылықтарың 

болмағанын әскерден өзіңді жақсы жағынан көрсетіп, үйге 
жолданған жақсы лебіздер, әскери басшылардан талай хат-
тар келіп жатты, тіпті сол жақтағы газеттерге жазған мақала-
суреттерің де келіп тұратыны әлі есімде. «Екінші егіз таудың 
Қабал атын өзімнің төрт «қалиым» соғыста хабарсыз кетіп, 
қолда қалған ұлым Ерғалидың соңынан ерген Қайырғали 
сияқты Жабалдың соңынан ерсін деп Қайырғалидың тұңғыш 
ұлына Қабал деп қойдым», – деген екен атамыз Жұмжұма. 
Ағаның шешесі, біздің әжеміз, ағаға ерік бермей, бәріне өзі 
билік жүргізген ғой Нүрила апамыз. Аға үйдегі балалардың кім 
аталып жатқанынан да бейхабар болса керек. Бірде баланың 
тууы туралы куәлік қажет болып, тиісті орыннан баланың атын 
Серік деп жаздырып алыпты. Сонымен өзі Қабал, қағазда Серік 
атанған ініміз Жабалдан бір жасқа жетпестей ғана кішілігі бар. 
Қазір Теміртауда үйлі-күйлі болып өмір сүріп жатыр. 

Сонымен біздер де біреу құрлы өсіп-өнгендейміз, 
Алланың жазған тағдырымен. Біздің кішкентай кезімізде 
бізді бауырларына басып, шын жандары ашыған, жыласақ 
жылаған, күлсек күлген деген дейтін жандар – ол «Апам 
үйі». Олар Ахмет атам, Күлімжан апам, Иманбай аға, Ұмсын 
жеңге, Рәзия тәте, Зәкен жездеміз еді. Барлығы өмірден 
өткен. Ол дүниенің рахатына бөленсін! «Ашаршылықта же-
ген құйқаның дәмі ауыздан кетпес»  деген де нақыл бар ғой. 
Мейлінше өте дұрыс айтылған. Ешкім аш болған жоқ қой, мал 
бар, әкеміз өзінің еңбек ақысына арба-арба бидай әкелетін. 

Сол кісілердің қамқорлықтары әлі көкейден кетпейді. Қазіргі 
күнге дейін сол кісілердің ұрпақтары ең жақын туыста-
рымыз сияқты. Жақын туыстар да бар ғой. Ешкім ешкімге 
міндетті емес. Еңбектеп тұра бастаған соң бәрі туыс, бәрі 
бауыр. Ешкімнің көңіліне келмесін! Шешеміз қайтқанға 63 
жыл өтіпті. Сол 63 жылдағы іштегі бір шемен шығар, сыртқа 
бусап шығып жатқан. Өмірде не болмас. Жасымай ер жеттік. 
Қазіргі уақытта сен жалғыз біздің ғана жан ашыр бауырымыз 
емес, сені барлық ағайын-туыс, ел-жұрт, жора-жолдастарың 
іздеп отырады. Сен қатыспаған жиында да сенің болмағаның 
білініп тұрады. Сені жалғыз елге емес, Қазақстанға ардақты 
азамат десем де артық емес.  

Сенің әрбір сөздерің, пікірлерің, бір жерде айтылған сөзің 
екінші жерде қайталанбайтыны, айтар ойың, адамға бе-

рер бағаң – түйдек-түйдегімен айтылып жататыны тамаша. Әттең, 
осы бір сөздеріңнің бәрін жазып отырса ғой деп ойлаушы едім. 

«Өз қолым өз аузыма жетті», – деп қарап отырып қалған 
жоқсың. Шамаң келгенше қолыңнан келер көмектен аянған 
жоқсың. Елге де пайдаң тимей қалған жоқ шығар. Оны да ел, 
ағайын, туыстар айта жатар. Осы уақытқа дейін дамыл таппай 
ол дүниелік болған ата-бабаларымыздың рухын көтерудесің. 
Ата-әжелеріміздің, әке-шешелеріміздің, қараусыз қалған 
туыстардың бейітін жаңалап қалап жатырсың, сауаптан бол-
сын! Әкемнің соғыста кеткен бауырларына да есімдерін 
жазғызып ескерткіш тас орнатуың екінің бірінің ойына келе 
берер жайт емес жаным. Сол ата бабаларымыздың, барлық 
аруақтардың рухтары тілекші болып, сені пәле-жаладан аман 
сақтап жүрсін! Бойыңа күш-қайрат беріп, әрдайым тың жүр. 
Ел-елдегі, жер-жердегі барлық үлкендердің, дуалы-зиялы 
адамдардың баталары қабыл болсын. Ауырма. Жанұяң, бала-
шағаң аман болып, Майра екеуің 100  жасаңдар! Немере-
шөберенің қызығын көріңдер. Менің пайымдауымша сен 
сияқты азамат өмірге мың жылда бір келер ме екен?!  Жасай 
бер, менің жайсаң да дара және дана бауырым!  

Апайың: Айтжамал.

Қасиетті Қарағаш ауылы жақсы мен жайсанның түлеп 
ұшып алаш аспанында жарқырай жайнап шоқ жұлдыздай 
сәулесін төккен жұлдыздарын өмірге әкелген ақ бесік. Сөз 
әлібін әріден сабақтасақ, бұл төңіректе өздерінің озық ой-
ымен, ақыл-парасатымен есімдері ел есінде жатталған 
ұлы тұлғалар аз болмаған. Соның бірі  Жаңабатыр баба-
мыз. Тек деген тегін дүние емес. Тегінде қасиет бардың қап 
түбінде жатпайтындығы ақиқат. Атақ-даңқы алысқа кеткен 
Жаңабатыр бабамыздың бір ұрпағы Жабал інім. 

Әскер міндетін өтеп келген соң облыстық «Көкшетау 
правдасы» газетінде еңбек жолын бастады. Қаламы қатая 
келе ел сөзін айтатын тұлғалы азаматқа айналды. Облыстық 
мәслихаттын депутаты болып жүрген кеінде де өңірдегі 
қоғамдық өміріміздің түйткілді мәселелерін шешуге бел буып 
араласты. Кейін қалың ел сенім білдіріп Қазақстан Республи-
касы Парламен Сенатының депутаты брлды. Айтар сөздің ар-
насы кеңейе түсті. 

Елге де шарапаты аз тиген жоқ. 2014 жылы Қарағаштың 
құтты топырағына Алланың жердегі үйі мешітті салып беріп, 
қалың елді имандылыққа ұйытты. 

Бүгінгі мерейлі мерекеде жалпақ жұрттың жақсы азама-
ты, ауылымзыдң жан аямас жанашыры Жабал Ерғалиұлына 
шығармашылық табыс, мықты денсаулық, отбасының 
амандығын тілейміз!

Ізгі тілекпен, Айтмұханбет  Құдылов.

Құрметті, менің арқа сүйер, жанашыр ағам Жабал Ерғалиұлы! 
Мерейтойыңыз құтты болсын! Жасай беріңіз! 

Әкеміз Қайырғали Қаппасұлы 49 мүшел жасында дүниеден өтті. 
Жиырмадан жаңа асқан шағымда Қаппас әулетінің шаңырағына ие 
болып қалдым. Ес біліп, өмір атты тұлпардың тізгінің ұстаған күннен 
бастап,  өз басым, өз отбасыма деген Жабал ағамның қолдауы мықты 
болды. Әлі күнге дейін көз алдынан таса қылмай жанынан іздеп 
тұратын ағам Жабал! Аллаға мың да бір шүкір!  

Өмір – қиындығы мен қызығы қатар жүретін, машақаты мол 
бұлыңғыр тіршілік. 1983 жылы жұбайым Айгүлмен отау құрдым. 
Үйлі-күйлі болдық, әулеттің қара шаңырағын түтетіп отырмыз. 
Ұлдарымызды ұяға, қызымызды қияға қондырған жайымыз бар. 
Жабал ағаммен Майра жеңгем бір тойымызды таса қылмай, 
қызығымызда бірге болып жүр, қиындығымызда да қасымыздан 
табылып, қол ұшын беруден жаңылған емес. Аға қамқорлығын, жан 
дүниеңді елжірететін жанашырлығын сезінген сайын көңілім көктем 
болады. Әрдайым ақыл-кеңесін беріп, жөн сілтеп әулетке қатысты бар 
шаруаны басқарып бауырмалдығын танытады. 

Е, шіркін зулап жатқан өмір-ай! Ағамыз қай жағынан болсын – 
бауырлық парызын да, ағалық міндетін де, перзенттік қарызын да 
адал өтеп жүрген адам. Себебі, ағалық, бауыр¬л¬ық өнеге көрсете 
біледі. Ол кісі¬мен сөйлесіп, сырласқан кезімде жаным тазарып 
шығады. Осындай ағамның болға¬нына тәубешілік жасап, Жаратқанға 
мың да бір алғысымды жаудырып жүремін. 

2016 жылы қаңтар айында денсаулығым сыр берді. Дәрігерлерге 
көрініп жүрдім. Қорытынды шешімді қолыма алған күні жүрегім 
зу ете түсті. Басымда ісік бар деген анықтама келді. Үйге келіп, жа-

АУЫЛЫМЫЗДЫҢ ЖАНАШЫРЫ
Құрметті, менің арқа сүйер, жанашыр ағам Жабал Ерғалиұлы! 

АҒАНЫҢ АЛДЫ – АҚ ЖАЙЛАУ нымды қояр жер таба алмай, Жабал ағама телефон соқтым. Ол, 
жылдары ағамыз Қазақстан Республикасы Парламенті Сенатының 
депутаты, Астана қаласында өз жұмысын атқарып жүрген кезі 
еді. «Серікқали, еш қобалжыма, уайымдама, бәрі жақсы болады! 
Барлық қағаздарыңды маған жібер, Астана қаласындағы мықты 
емханаға  алдыртам сені!»,– деп жауап берді. Бір жұма өткен жоқ, 
Астана қаласындағы емханаға квота келді деген хабар жетті. 2016 
жыл 2 ақпан күні ота жасауға дайындады. Сегіз сағат ота жасалды. 
Ағам емхананың бас дәрігері мен барлық жан сақтау бөлімімен ха-
барласып тұрыпты. Мен, ұйқыдан оянды деген жақсы хабар естіген 
кезде, үйіне бірақ қайтқан. Жаны жайсан, бауырмал ағам Жабал 
мен жеңгем Майраға алғысым шексіз! Осы естелікті жазып отыру-
ым, әуелі Алла, содан соң Жабал ағамның арқасы деп білемін.

Әрбір адамның өзіне тән ғұмыр жолы, тіршілік баяны бар, 
бірақ еткен еңбек, көрген бейнет, татқан зейнет, алған асу, жеткен 
биік әркімнің өмірінде әрқилы. Оны сырт көз өздерінше бағалап 
та жатады. Сондағы жалпының іздейтіні біреу: ол – кісілік келбет, 
азаматтық тұлға. Оған – дәл осындай адами асқақ қасиетке, қанша 
ғұмыр кешкенімен, жеткен де бар, жетпеген де бар.

Өзінің өнегелі өмір соқпағында сыйластық пен адалдықтың 
ұлағатын ұлықтап, үлкенге құрмет, кішіге ізет болар ұлттық 
дәстүрлерді үкілеп келе жатқан Жабал ағамның жарты ғасырдан 
аса туыстығымыз жарасып келе жатқанын мақтан тұтамын. Сіздің  
мағыналы өміріңіздің, шуақты шаңырағыңыздың алтын діңгегі 
– өмірлік қосағыңыз Майра жеңгеммен, оның жалғасы, ертеңгі 
мәуелі жемісі – бауыр етіңіз балаларыңыз бен алтын асықтай 
немерелеріңіз. Бүгінгі 70 жасқа толған мерейлі мүшел тойыңызда 
өзіңізге денсаулық, ұзақ ғұмыр, әулетіңізге баянды бақыт тілеймін!

Ізгі ниетпен: ініңіз Серікқали Қайырғалиұлы.

ЕЛІН  СҮЙГЕН, 

 «Болашақ сарайы» өңірімізде  теңдесі жоқ 
ғимарат деуге болады. Ол интеллектуалды даму 
және спорт блоктарынан тұрады. Қазіргі заманғы 
жаңа ғимаратта бес бағыт бойынша 78 үйірме 
жұмыс істейді.Озық ғылыми зертханалармен 
жабдықталған нысанда ІТ, биотехнология, робото-
техника тәрізді салалар қамтылған. «Болашақ са-
райы» бір мезетте 1 172 ізденімпаз жасқа ғылым-
біліммен, спортпен шұғылдануға мүмкіндік береді. 
«Болашақ» сарайы екі корпустан құралған. Б кор-
пусы толық спорттық нысандардан тұрады. Онда 
екі жүзу бассейні, ойын алаңдары бар. А корпусын-
да балалар мен жасөспірімдердің ғылым-білімді 
игеруіне жағдай жасалған. Мұнда 7 бағыт бойын-
ша зертханалар орналасқан.Міне,осындай ғимарат 
қабырғасында жас ақындар айтысы өтті. «Болашақ 
сарайының»директоры Айнагүл Қыдырқызы 
Балташеваның ұйымдастыруымен өткен үлкен 
мерекелік іс шара біздің атақты жерлесіміз, журна-
лист, жазушы – драматург Жабал Ерғалиұлының 70 
жылдық мерейтойына арналды. Жас ақындар сахна 
төрінде еліміздің бүгінгі таңдағы тыныс – тіршілігімен 
қатар, мерейтой иесінің жеткен жетістіктерін де тілге 
тиек етті. Әділқазылар алқасында еліміздің белгілі 
ақындары мен өнер адамдары болды. Олардың 
қатарында айтыскер ақын ҚР мәдениет саласының 
үздігі,айтыс ақындары мен жыршы-термешілер 
халықаралық одағы СҚО бойынша филиалының 
төрағасы Жарқын Жұпархан, ақын,Қазақстан жазу-
шылар және журналистер одағының мүшесі«Дарын» 
сыйлығының лауреаты – Алмас Темірбай, ақын, 
Ақмола облысының тарихи-өлкетану музейінің ди-
ректоры, қазылар алқасының төрағасы Құдайберлі 
Мырзабек,ақын Ерболат Баят, айтыскер ақын ҚР 
мәдениет майталманы, Зеренді ауданының Құрметті 
азаматы Күләш Рақымжанова болды.

Ақынның туған жерінен келген мектеп ұстаздары 
мен ағайын-туыстардың қарасы мол болды.Ақмола 
өңірінің  әртістері де ерекше белсенділік жасап, 
әрбір жиналған халықты ән-жырларымен тәнті етті.
Әділ – қазылар әділ шешім жасап, жиын соңында ма-
рапаттау рәсімі болды.Бұл күні тайыншалық Әмина 
Жапар да өз ө  Аузымен құс тістеген кіл жүйріктер 
кербез Көкше топырағында бас қосты. Бұл жолы от 

ауызды ақындар өз жырына мем-
лекет және қоғам қайраткері, жа-
зушы Жабал Ерғалиевті арқау етті. 
Аймақтық ақындар айтысына Аста-
на, Қарағанды, Арқалық, Кереку, 
Петропавл мен жергілікті дүлдүлдер 
қатысты. Айтысқа қатысқан әр 
ақын қарымды қаламгердің  елеулі 
еңбегі мен шығармашылығын 
жырларына қосып, көрермен 
қошеметіне бөленді. Сондай-ақ, 
қоғамдағы өткір мәселелерді де 
тілге тиек еті білді. Аймақтық дода 
да өңір намысын 4 ақын қорғады. 
Жергілікті жүйріктер өз кезегінде 
Көкшетаудың мәрттігін көрсетіп, 
қонақтарына құрметін білдірді.   
Айтыс қорытындысы бойынша 
жүлделі қос 2-ші орынды торғайлық 
Тоба Өтепбай мен қызылжарлық 
Хабидолла Бейісхан иеленді. Ал, 
бірінші орын елордалық Нартай 
Тілеуқұлдың қанжығасына байланды. Бас жүлде 
бірауыздан Павлодарлық ақын Абзал Қабдрашқа 
бұйырды. Сонымен қатар, халықаралық «Қазақ тілі» 
қоғамының облыстық филиалы Біржан мен Сара 
атындағы қос жүлде тағайындады. Ол көкшетаулық 
Құрмет Құралхан мен Жаңылжан Жолдымұратқа 
табысталды. Міне, Жабал Ерғалиев өзінің саналы 
ғұмырында қаламгер ретінде осы елдің жерін, көлін, 
тауын, азаматын дәріптеп, солардың танылуына көп 
еңбек сіңірді. Өзінің парасатының арқасында сена-
тор болып Парламентте де отырды. Сол қайраткерлік 
жолда да Ақмола облысының, Көкшетаудың 
шешілмей жатқан бірнесе мәселесін көтеріп, соның 
шешілуіне түрткі болды. Ақынның өмір жолы мен 
еңбектері осылайша айтыс барысында ерекше айты-
лып өтті.Осылайша «Болашақ сарайында» ел ағасы, 
ақын ағамызға арналған он күндік өз мәресіне жетті. 

Айтыс — ауыз әдебиетінде ежелден қалыптасқан 
поэзиялық жанр, топ алдында қолма-қол суырып 
салып айтылатын сөз сайысы, жыр жарысы. Айтыс 
- әдебиет жанры болғанымен, ертеден қалыптасқан 
халықтық дәстүрдің үлкен түрі. Ойын, той, ас, қыз 

ұзату, келін түсіру сияқты қазақ тойлары жүйрік 
ат, білекті палуандармен бірге айтыс ақындары 
да қатысып, олар айтыс арқылы той қызығы мен 
мәртебесін көтере түскен.

Қазақ қоғамында ақынның ақын болып танылуы 
да тек айтыс арқылы жүзеге асқан. Айтыс – ақынның 
талантын шыңдайтын үлкен өнер жарысы. Айтыстың 
негізгі салмағы да, түйіні де өмірдегі  шындықты 
шыңғыртып айтып жүрген  айтыскер ақындар бүгінгі 
таңда да аз емес екенін осы мерекелік іс шарада 
байқадық.Жиналған қауым ұйымдастырушыларға 
деген ризашылығын білдіріп, мерейтой иесі Жа-
бал Ерғалиұлымен естелікке суретке  де түсті. Ай-
тыс өткен «Болашақ сарайы» шынымен де ақын-
жазушылардың, өнер майталмандары мен спорт 
шеберлерінің бір ортаға тоғыстыратын алтын орда 
болсын, мекеме басшысы Айнагүл Балташеваға да 
шығармашылық табыс,биік белестерді бағындыра 
беріңіз,  деген тілектерімізді жеткіздік. Береке мен 
байлығы өзіне жетерлік елімізде осындай қуанышқа 
бөленер күндер көп болсын!

ҚАДІРЛІ  ЖАБАЛ  НАҒАШЫ!

Гүл ЖАМАШҚЫЗЫ, Тайынша таңы

ЕЛІ  СҮЙГЕН  ҚАЙРАТКЕР!

70-ке толып жатқан мерейтой  құтты болсын!
Сіз біздер үшін аса қадірлі де, құрметті нағашысыз. Біз анамызға  қандай тілек 

тілесек, сізге де сондай тілек тілейміз. Сіздер бір-біріңізге қандай қамқоршы 
екендеріңіз біздің бала күнімізден құлағымызға құйып, көкейімізге қонған. Атам 
қазақта көкірегінде сәулесі  бар перзенттің нағашы жұртын қадір тұтқан. Баланың 
нағашыға тартып туады дейтін сөзінде де бір шындық бар. Біз өзіміздің нағашы 
жұртымызды әрдайым мақтан тұтамыз. Оның ішінде киелі Көкшенің көркем 
перзенті, өзінің ақыл-ойы, пайымды парасаты, адамгершілік ажарымен, кісілік 
келбетімен ерекшеленетін Сізбен мақтанамыз. Қас тұлпардың қара жердің та-
набын қуырған дүбірі алыстан естілетіні тәрізді, Ел сөзін сөйлеген, халықтың 
көкейінде жүрген мұңын мұндаған, жоғын жоқтаған аталы сөзіңіз құлағымызға 

шалынған сайын міне, біздің нағашымыз деп көккірегімзде мақтаныш сезімі 
кернейді. Сіз шыққан биіктің ешқашан аласырмайтыны белгілі. Ел үшін туған 
ерлердің еңсесі қашанда асқақ, тұғырлы. Көркем Көкшетауды көгілдір тауларсыз 
көз алдыңа елестете алмайсыз. Сол таулардың ішінде Оқжетпес бейнесі көш жер-
ден көзіңе түспейме. Елдің өзге ерлерін төмендету емес, Сіздің біздің көкейімізде 
жүрген бейнеңізді анықтау үшін тіл ұшына оралған теңеуіміз ғой. Біз үшін көз 
жеткенімен, қол жетпейтін асқақ тұғырлы, ұшар басын ақша бұлттар ораған 
Оқжетпес пішіндес нағашымызсыз. Ауырмай жасыңыз жүзге жетіп, биіктен 
көріне беріңіз!

Ізгі тілекпен жиендеріңіз: Әсел, Мақсұт-Кенжегүл, Қуаныш-Ойрат, Жадыра,  
Қорлан-Еділ, Шолпан, Динара,  Аягүл-Алмаз, Әділ.

Түйін: Ердің есімі қашанда ерлігімен, ерен еңбегімен өлшенеді. Ел игілігі жолында еңбек етуді азаматтық парызым  деп тапқан тарландар халықтың жа-
дында мәңгілік сақталары сөзсіз! Иә, бар қажыр-қайратын еліне арнаған ел ағасының өмірі кейінгі ұрпаққа үлгі.Өзі өмір сүрген бар ғұмырында қоғамға қомақты 
еңбек үлесін қосып келген Жабал Ерғалиұлына алдағы күндерде еңбегіңіздің зейнетін көріп, немере-шөберелеріңіздің ортасында бақытты ғұмыр сүре беріңіз, 
дейміз.Тайынша ауданының жұртшылығы сүйіп оқитын, халықтың айнасы - «Тайынша таңы» газетінің ұжымы да ,сізді мерейтойыңызбен құттықтап, алдағы 
күндерде газет бетінен өмірі көпке үлгі сіздей ел ағаларының қайталанбас өмір - шежірелерін жас ұрпаққа үлгі етіп жаза берейік...

№ ҚР Президентіне үміткерлердің Т.А.Ә. Кездесулер 
өткізу күні

Кездесулер өткізу 
уақыты Кездесулер өткізу орны

1 Мейрам Зекешұлы Қажыкен 2022 ж.30.10. 10.00

Солтүстік Қазақстан облысы Тайынша ауданының 
«Аудандық мәдениет үйі» мемлекеттік коммуналдық 

қазыналық кәсіпорнының мәдениет үйі

2 Жигули Молдахалықұлы Дайрабаев 2022 ж.30.10. 11.00
3 Нұрлан Сатыбалдыұлы Әуесбаев 2022 ж.30.10. 12.00
4 Қасым-Жомарт Кемелұлы Тоқаев 2022 ж.30.10. 14.00
5 Қарақат Жақсылыққызы Абден 2022 ж.30.10. 15.00
6 Салтанат Пархатқызы Тұрсынбекова 2022 ж.30.10. 16.00
1 Мейрам Зекешұлы Қажыкен 2022 ж.31.10. 10.00

 «Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Қарағаш орта мектебі» 
коммуналдық мемлекеттік мекемесі мектебінің 

мәжіліс залы (келісім бойынша)

2 Жигули Молдахалықұлы Дайрабаев 2022 ж.31.10 11.00
3 Нұрлан Сатыбалдыұлы Әуесбаев 2022 ж.31.10 12.00
4 Қасым-Жомарт Кемелұлы Тоқаев 2022 ж.31.10 14.00
5 Қарақат Жақсылыққызы Абден 2022 ж.31.10 15.00
6 Салтанат Пархатқызы Тұрсынбекова 2022 ж.31.10 16.00
1 Мейрам Зекешұлы Қажыкен 2022 ж.01.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Алабота орта мектебі» 
коммуналдық мемлекеттік мекемесі мектебінің 

мәжіліс залы (келісім бойынша)

2 Жигули Молдахалықұлы Дайрабаев 2022 ж.01.11 11.00
3 Нұрлан Сатыбалдыұлы Әуесбаев 2022 ж.01.11 12.00
4 Қасым-Жомарт Кемелұлы Тоқаев 2022 ж.01.11 14.00
5 Қарақат Жақсылыққызы Абден 2022 ж.01.11 15.00
6 Салтанат Пархатқызы Тұрсынбекова 2022 ж.01.11 16.00
1 Мейрам Зекешұлы Қажыкен 2022 ж.02.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Амандық орта мектебі» 

коммуналдық мемлекеттік мекемесі мектебінің 
мәжіліс залы (келісім бойынша)

2 Жигули Молдахалықұлы Дайрабаев 2022 ж.02.11 11.00
3 Нұрлан Сатыбалдыұлы Әуесбаев 2022 ж.02.11 12.00
4 Қасым-Жомарт Кемелұлы Тоқаев 2022 ж.02.11 14.00
5 Қарақат Жақсылыққызы Абден 2022 ж.02.11 15.00
6 Салтанат Пархатқызы Тұрсынбекова 2022 ж.02.11 16.00
1 Мейрам Зекешұлы Қажыкен 2022 ж.03.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Большой Изюм орта 
мектебі» коммуналдық мемлекеттік мекемесі 

мектебінің мәжіліс залы (келісім бойынша)

2 Жигули Молдахалықұлы Дайрабаев 2022 ж.03.11 11.00
3 Нұрлан Сатыбалдыұлы Әуесбаев 2022 ж.03.11 12.00
4 Қасым-Жомарт Кемелұлы Тоқаев 2022 ж.03.11 14.00
5 Қарақат Жақсылыққызы Абден 2022 ж.03.11 15.00
6 Салтанат Пархатқызы Тұрсынбекова 2022 ж.03.11 16.00
1 Мейрам Зекешұлы Қажыкен 2022 ж.04.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Донецк орта мектебі» 
коммуналдық мемлекеттік мекемесі мектебінің 

мәжіліс залы (келісім бойынша)

2 Жигули Молдахалықұлы Дайрабаев 2022 ж.04.11 11.00
3 Нұрлан Сатыбалдыұлы Әуесбаев 2022 ж.04.11 12.00
4 Қасым-Жомарт Кемелұлы Тоқаев 2022 ж.04.11 14.00
5 Қарақат Жақсылыққызы Абден 2022 ж.04.11 15.00
6 Салтанат Пархатқызы Тұрсынбекова 2022 ж.04.11 16.00
1 Мейрам Зекешұлы Қажыкен 2022 ж.05.11 10.00

 «Жастар» демалыс орталығы «Жаркөл» 
Жауапкершілігі шектеулі серіктестігінің Мәдениет үйі 

(келісім бойынша)

2 Жигули Молдахалықұлы Дайрабаев 2022 ж.05.11 11.00
3 Нұрлан Сатыбалдыұлы Әуесбаев 2022 ж.05.11 12.00
4 Қасым-Жомарт Кемелұлы Тоқаев 2022 ж.05.11 14.00
5 Қарақат Жақсылыққызы Абден 2022 ж.05.11 15.00
6 Салтанат Пархатқызы Тұрсынбекова 2022 ж.05.11 16.00
1 Мейрам Зекешұлы Қажыкен 2022 ж.06.11 10.00

«Тайынша-Астык» Жауапкершілігі шектеулі 
серіктестігінің Мәдениет үйі (келісім бойынша)

2 Жигули Молдахалықұлы Дайрабаев 2022 ж.06.11 11.00
3 Нұрлан Сатыбалдыұлы Әуесбаев 2022 ж.06.11 12.00
4 Қасым-Жомарт Кемелұлы Тоқаев 2022 ж.06.11 14.00
5 Қарақат Жақсылыққызы Абден 2022 ж.06.11 15.00
6 Салтанат Пархатқызы Тұрсынбекова 2022 ж.06.11 16.00
1 Мейрам Зекешұлы Қажыкен 2022 ж.07.11 10.00

 «Солтүстік Қазақстан облысы Тайынша ауданы 
Келлеровка ауылдық округі әкімінің аппараты» 

коммуналдық мемлекеттік мекемесінің Мәдениет үйі

2 Жигули Молдахалықұлы Дайрабаев 2022 ж.07.11 11.00
3 Нұрлан Сатыбалдыұлы Әуесбаев 2022 ж.07.11 12.00
4 Қасым-Жомарт Кемелұлы Тоқаев 2022 ж.07.11 14.00
5 Қарақат Жақсылыққызы Абден 2022 ж.07.11 15.00
6 Салтанат Пархатқызы Тұрсынбекова 2022 ж.07.11 16.00

Қазақстан Республикасының Президенттігіне үміткерлер және олардың
 сайлаушыларымен сенім білдірілген тұлғалармен Тайынша ауданында

 кездесу  кестесі

1 Мейрам Зекешұлы Қажыкен 2022 ж.08.11 10.00

«Солтүстік Қазақстан облысы Тайынша ауданы Киров 
ауылдық округі әкімінің аппараты» коммуналдық 

мемлекеттік мекемесінің ауылдық клубы 

2 Жигули Молдахалықұлы Дайрабаев 2022 ж.08.11 11.00
3 Нұрлан Сатыбалдыұлы Әуесбаев 2022 ж.08.11 12.00
4 Қасым-Жомарт Кемелұлы Тоқаев 2022 ж.08.11 14.00
5 Қарақат Жақсылыққызы Абден 2022 ж.08.11 15.00
6 Салтанат Пархатқызы Тұрсынбекова 2022 ж.08.11 16.00
1 Мейрам Зекешұлы Қажыкен 2022 ж.09.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Красная Поляна орта 
мектебі» коммуналдық мемлекеттік мекемесі 

мектебінің мәжіліс залы (келісім бойынша)

2 Жигули Молдахалықұлы Дайрабаев 2022 ж.09.11 11.00
3 Нұрлан Сатыбалдыұлы Әуесбаев 2022 ж.09.11 12.00
4 Қасым-Жомарт Кемелұлы Тоқаев 2022 ж.09.11 14.00
5 Қарақат Жақсылыққызы Абден 2022 ж.09.11 15.00
6 Салтанат Пархатқызы Тұрсынбекова 2022 ж.09.11 16.00
1 Мейрам Зекешұлы Қажыкен 2022 ж.10.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Летовочное орта мектебі» 

коммуналдық мемлекеттік мекемесі мектебінің 
мәжіліс залы (келісім бойынша)

2 Жигули Молдахалықұлы Дайрабаев 2022 ж.10.11 11.00
3 Нұрлан Сатыбалдыұлы Әуесбаев 2022 ж.10.11 12.00
4 Қасым-Жомарт Кемелұлы Тоқаев 2022 ж.10.11 14.00
5 Қарақат Жақсылыққызы Абден 2022 ж.10.11 15.00
6 Салтанат Пархатқызы Тұрсынбекова 2022 ж.10.11 16.00
1 Мейрам Зекешұлы Қажыкен 2022 ж.11.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Мироновка орта мектебі» 

коммуналдық мемлекеттік мекемесі мектебінің 
мәжіліс залы (келісім бойынша)

2 Жигули Молдахалықұлы Дайрабаев 2022 ж.11.11 11.00
3 Нұрлан Сатыбалдыұлы Әуесбаев 2022 ж.11.11 12.00
4 Қасым-Жомарт Кемелұлы Тоқаев 2022 ж.11.11 14.00
5 Қарақат Жақсылыққызы Абден 2022 ж.11.11 15.00
6 Салтанат Пархатқызы Тұрсынбекова 2022 ж.11.11 16.00
1 Мейрам Зекешұлы Қажыкен 2022 ж.12.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Рощинск негізгі мектебі» 

коммуналдық мемлекеттік мекемесі мектебінің 
мәжіліс залы (келісім бойынша)

2 Жигули Молдахалықұлы Дайрабаев 2022 ж.12.11 11.00
3 Нұрлан Сатыбалдыұлы Әуесбаев 2022 ж.12.11 12.00
4 Қасым-Жомарт Кемелұлы Тоқаев 2022 ж.12.11 14.00
5 Қарақат Жақсылыққызы Абден 2022 ж.12.11 15.00
6 Салтанат Пархатқызы Тұрсынбекова 2022 ж.12.11 16.00
1 Мейрам Зекешұлы Қажыкен 2022 ж.13.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Теңдік орта мектебі» 
коммуналдық мемлекеттік мекемесі мектебінің 

мәжіліс залы (келісім бойынша)

2 Жигули Молдахалықұлы Дайрабаев 2022 ж.13.11 11.00
3 Нұрлан Сатыбалдыұлы Әуесбаев 2022 ж.13.11 12.00
4 Қасым-Жомарт Кемелұлы Тоқаев 2022 ж.13.11 14.00
5 Қарақат Жақсылыққызы Абден 2022 ж.13.11 15.00
6 Салтанат Пархатқызы Тұрсынбекова 2022 ж.13.11 16.00
1 Мейрам Зекешұлы Қажыкен 2022 ж.14.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Тихоокеан негізгі мектебі» 

коммуналдық мемлекеттік мекемесі мектебінің 
мәжіліс залы (келісім бойынша)

2 Жигули Молдахалықұлы Дайрабаев 2022 ж.14.11 11.00
3 Нұрлан Сатыбалдыұлы Әуесбаев 2022 ж.14.11 12.00
4 Қасым-Жомарт Кемелұлы Тоқаев 2022 ж.14.11 14.00
5 Қарақат Жақсылыққызы Абден 2022 ж.14.11 15.00
6 Салтанат Пархатқызы Тұрсынбекова 2022 ж.14.11 16.00
1 Мейрам Зекешұлы Қажыкен 2022 ж.15.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің «Чермошнян орта мектебі» 

коммуналдық мемлекеттік мекемесі мектебінің 
мәжіліс залы (келісім бойынша)

2 Жигули Молдахалықұлы Дайрабаев 2022 ж.15.11 11.00
3 Нұрлан Сатыбалдыұлы Әуесбаев 2022 ж.15.11 12.00
4 Қасым-Жомарт Кемелұлы Тоқаев 2022 ж.15.11 14.00
5 Қарақат Жақсылыққызы Абден 2022 ж.15.11 15.00
6 Салтанат Пархатқызы Тұрсынбекова 2022 ж.15.11 16.00
1 Мейрам Зекешұлы Қажыкен 2022 ж.16.11 10.00

«Солтүстік Қазақстан облысы әкімдігінің білім 
басқармасы» коммуналдық мемлекеттік мекемесінің 

«Тайынша ауданының білім бөлімі» коммуналдық 
мемлекеттік мекемесінің  №1 «Чкалов орта мектебі» 

коммуналдық мемлекеттік мекемесі мектебінің 
мәжіліс залы (келісім бойынша)

2 Жигули Молдахалықұлы Дайрабаев 2022 ж.16.11 11.00
3 Нұрлан Сатыбалдыұлы Әуесбаев 2022 ж.16.11 12.00
4 Қасым-Жомарт Кемелұлы Тоқаев 2022 ж.16.11 14.00
5 Қарақат Жақсылыққызы Абден 2022 ж.16.11 15.00
6 Салтанат Пархатқызы Тұрсынбекова 2022 ж.16.11 16.00
1 Мейрам Зекешұлы Қажыкен 2022 ж.17.11 10.00

 «Тайынша-Астык» Жауапкершілігі шектеулі 
серіктестігінің Мәдениет үйі (келісім бойынша)

2 Жигули Молдахалықұлы Дайрабаев 2022 ж.17.11 11.00
3 Нұрлан Сатыбалдыұлы Әуесбаев 2022 ж.17.11 12.00
4 Қасым-Жомарт Кемелұлы Тоқаев 2022 ж.17.11 14.00
5 Қарақат Жақсылыққызы Абден 2022 ж.17.11 15.00
6 Салтанат Пархатқызы Тұрсынбекова 2022 ж.17.11 16.00

Гүл НҰРАЛИНА

Қазақстан Республикасы Байланыс және ақпарат министрлігі 
Ақпарат және мұрағат комитетінде 2010 жылы 20 қазанда қайта тіркеліп, 
№10803-Г куәлігі берілген.

Газет «Тайынша таңы» жауапкершілігі шектеулі серіктестігінің 
компьютерлік орталығында теріліп, беттеліп, «Старкова А.А.» 
ЖК-де офсеттік тәсілмен басылған 020000. Көкшетау қаласы, 
Әуелбеков көшесі, 98 үй. 

Тапсырыс:  351.  Таралымы: 1300.

МЕКЕН-ЖАЙЫМЫЗ:
Солтүстік Қазақстан облысы, 

Тайынша қаласы, Қазақстан Конституциясы, 206-үй.
БАЙЛАНЫС ТЕЛЕФОНЫМЫЗ:

8 (715-36) 2-19-99
Жарияланған мақала авторларының пікірлері
редакция көзқарасын білдірмейді. Қолжазба

қайтарылмайды. Келген хаттарға жауап
жолданбайды. Жарнаманың, келіп түскен
материалдардың мазмұны мен мәтініне

хабарлама беруші автор өзі жауапты.

Газет аудан әкімінің қолдауымен шығып,
мемлекеттік ақпараттық саясатты жүргізу

жөніндегі ресми басылымы болып табылады.
Индекс: 65710

Газет әр аптаның жұма күні шығады.

Меншік иесі: «Тайынша таңы»
жауапкершілігі шектеулі серіктестігі.

Осы арада айтпағым, біздің жақ «Даңқой» елі 
атанғанымен қазақы жолмен әрқайсысы ата-атаға бөлінетін. 
Мәселенки, біз сияқты бір туғандар – «Бағыс» тұқымына 
жататын. Солардың арасында Жеңістің үрім-бұтағы 
осындағы «Үлкен үй» саналатын. Отбасындағы «Үлкен апа» 
атанған әжемізге ұзақ сапарға жолға шығатындар әдейілеп 
келіп, ақ батасын алып жататын. Кешегі қырғын соғыста өз 
кіндігінен тараған Қилыбай, Зейнолла есімді ұлдарынан 
тірідей айырылған бейкүнә әже қолында қалған Ақмолда, 
Зейнеш, Қабияны өле-өлгенше аялап, күтіп өтті. Міне, сол 
Қабияның тұңғыш ұлы – Жеңіс әкесі қан майданнан аман-
есен оралған жылы дүниеге келген еді. Ал, шешесі  алтын 
құрсақты ана – Күлшат апатайымыз бұдан басқа Серік, 
Берік, Орынбасар, Гүлнәр, Шынар, Жаңыл, Зайсан есімді 
ұл-қыздарын жарық дүниеге әкелсе де, Жеңісті өмірбойы 
еркелетіп, «Текежаным» деп өтті.Сол «Текежан» артынша-
ақ Зеренді аудандық ауыл шаруашылығы басқармасына 
қызметке ауысты. Сырт естуімізше, өз ісіне ықиятты болған. 
Негізгі қызметімен қоса қоғамдық жұмыстарға да белсене 
араласқан. Яғни, аудан көлемінде үздік насихатшылардың 
бірі атанған. Талай марапаттауларға ие болған.

Келе-келе осындай үлгілі істерімен көзге түскен Жеңіс 
Қабияұлы көп ұзамай осы ауданға қарасты жас шаруашылық 
– «Подлесный» кеңшарына директор болып бекітіледі. 
Егіншілікпен қоса мал шаруашылығымен айналысатын бұл 
шаруашылық арада бірер жыл өткенде аудан көлеміндегі 
озат кеңшарлардың қатарына қосылады.

Міне, сонда әлденендей шаруамен сол уақыттағы облыс 
орталығы – Көкшетауға келген сайын Жеңіс ағамыз біздің 
үйге соқпай кетпейтін. Шай үстінде, оны-мұныны әңгіме 
қыла отырып, ел жайын, ауыл адамдарының хал-жағдайын 
сұрастырып жататын, ара-арасында о дүниелік болған 
жерлестерін, бозбала шақтағы сыныптастары Наурызбай 
Әбділманов пен Қайролла Әбділмановты, Өсербай Алда-
бергенов пен Асылхан Қожахметовты, тағы басқаларды, 
туған әке-шешесін еске алып күрсініп қоятын. Жыл сайынғы 
әдетімен 9 мамыр Жеңіс мерекесі күні кіндік кескен, кірін 
жуған туған жері – Қарағашқа барып, әдейілеп мал шалып, 
аруақтарға арнап құран оқытып қайтатын.

Жеңістің қайырымдылығы да молынан еді. Халық 
тығырыққа тіреліп, істеген жұмысына жалақыларын, зей-
нет жасына жеткендер зейнетақысын уақытылы ала алмай, 
сергелдеңге түскен уақытта егіншілікпен қатар картоп, рапс 
өсіріп, күнбағыс майын шығаратын аппаратураларды со-
нау қиыр шеттегі Чехословакиядан алдырып, жеке кәсіпкер 
ретінде соны өндірумен айналысқан ол мұқтаж жандарға 
талай көмек жасап, көп алғысына бөленген-ді. Сондай 
жасаған жақсылықтарын басқалармен қатар өзіміз де 
көргенбіз.

Тағы бір айта кетерлік жайт, кезінде Омбы трассасының 
бойындағы Аймақ ауылынан небәрі 19-20 шақырым 
Қарағашқа дейінгі бұрынғы тасжол әбден тозып, ой-шұқыры 
көбейіп, автомашиналардың жүруі қиындап, әр жағдаймен 
елге бармақшы азаматтардың әбден қиналғандығы әлі 
есімізде. Міне, сонда осы елдің тумасы, өзі зейнет жасы-
на жеткен соң Көкшетау қаласында тұрып жатқандығына 
қарамастан марқұм Орынбасар Назаров арнайы жиын 
ашып:

– Кәнеки, елім деген, жерім деген азаматтар болса 
осы жолды жөндеуге мүмкіндігіне қарай әр отбасынан 
арнайы қаржы жинайық, – деп қолқа салғаны бар. Сон-
да шалғай ауданның шалғай елді мекенінде қызмет істеп 
жүрген бауырымыз – Жеңіс Қабияұлы өз қалтасынан сол 
кездегі мөлшермен қомақты қаржы бөліп, басқа ағайынға 
өзгеше өнеге көрсеткен еді. Ал, осыдан бұрын Қарағаш 
ауылындағы орта мектеп жанында Ұлы Отан соғысында 
қаза тапқан және елге оралып, дүниеден өткен ардагер-
лерге ескерткіш орнату кезінде де Жеңіс Қабияұлы зор 
белсенділік танытып, осынау ортақ іске өзіндік мол үлесін 
қосқандығы да жерлестерінің әлі күнге есінде. Кей-кейде 
оңаша отырған сәттерімізде Жеңіс әрі-бері ойланып барып:

– Осы бар ғой, Сайлөшке, көздеріңше мақтағаным емес, 
өзгені қайдам, Мәуен екеуіңді сондай жақсы көрем. Басқа 
келіндердей емес, Мәуеннің жүріс-тұрысы қандай. Келсең 
болды, шәйнегін ала жүгіреді. Бар тамағын алдыңа тоса-
ды. Бір қабағын тыржитып көрген емес. Ылғида «ағалап» 
күлімсіреп алдыңнан шығады. Ал, өзіңді бар ғой, Сайлөшке, 
шынымды айтсам, тіпті бірге туған інілерімнен де жақсы 
көремін...Сөйтіп жүргенде Жеңіс бауырымыз ердің жасы 
50-ге толуының құрметіне 1995-тің күзінде сол елде – «Под-
лесныйда» бірге қызмет істеп жүрген замандастарының, 
туған-туысқандарының, жалпы туыс ағайындарының ба-
сын қосып, үлкен ас берді. Әдейілеп шақырылған соң бұл 
тойға көппен бірге Мәуен екеуміз де бардық. Рет-ретімен 
кезегіміз жетіп, маған сөз берілгенде жиналған көпшілік ал-
дында өзім шығарған мына өлең шумақтарын оқыған едім.

Өтті-ау дүние, жалған-ай дейтініміздей, өзі өлгенмен, 
Жеңістің артында өнегелі істері қалды. Тек айтарымыз: бұл 
дүниеден ертерек бақилық болған бауырымыз Жеңістің 
жатқан жері жайлы, топырағы торқа, орны жұмақтан бол-
сын, – дейміз. 

Сайлау КӨШКЕНҰЛЫ,
Қазақстан Республикасы Ақпарат

саласының үздігі, ҚР мәдениет қайраткері.

ЕЛІМ  ДЕП  
СОҚҚАН  ЖҮРЕГІ   

«Тайынша агробизнес колледжі» КММ біліктілік бойынша 1 ай мен 3 ай аралығында қысқа мерзімді курстық 
дайындыққа қабылдайтынын хабарлайды

1. «Аспаз»
2.  «В» санатындағы жүргізуші
3. «А, В, Г» санатындағы ауыл шаруашылығы өндірісінің тракторшы-  машинисі»
4. «Кең профильді құрылысшы – шебер». Тел. 23097.

* * *
«Тайынша агробизнес колледжі»  КММ қазандығына от жағушылар талап етіледі тел. 23097

ХАБАРЛАМА

Тайынша қаласының тұрғыны, 
Еңбек ардагері – Кенжеғара 
Молдағали Мұқаметуәлиұлы 
қазанның 29 жұлдызында 70 жасқа 
толып, әулетімізде үлкен қуаныш. 
Әрбір адамның өмірге үлгі тұтар 
тұлғасы болады. Әке, қиын сәтте 
әрдайым өзіңнен қолдау таптық.Біз 
үшін асқар тау, биік тұлғасың!

Сізді 70 жасқа толған торқалы 
тойыңызбен шын жүректен 
құттықтаймыз!

Сізді өмірден тоқығаны мол, 
кең ойлап, қамқор қолын ұсынып 
жүретін ардақты әкеміз  ретінде 
құрметтейміз. 

Адам өмірінің ең бір асыл кезі, 
асқар белі – 70  жасқа келіп отыр-
сыз. Бұл жасқа өміріңіз қуатты, 
көңіліңіз шуақты қалпыңызда 
жеттіңіз! Осындай қарқыныңыздан 
қалмаңыз, шабысыңыздан танбаңыз. 
Денсаулығыңыз мықты болсын!

Өмірдің ең бір елеулі 
белестерінің бірі-70 жасың 
құтты болсын! Бар саналы 
ғұмырыңды денсаулық са-
ласына арнап, еліңе елеулі 
халқыңа қалаулы азамат 
болдың десем, артық бол-
мас.Өзіңнің сабырлы мінезің, 
мейірімді,адами қасиеттерің 
мен адал еңбегің – мен үшін 
зор қуаныш. Зейнет жасы-
на дейін өз қызметіңмен 
қатар, қоғамдық жұмыстарға 
да белсене араластың. 
Еңбегің бағаланып, жоғары 
марапаттар да алдың. Ол 
кейінгі ұрпағың үшін үлгі! 
Денсаулығың мықты, ағайын-
туыс, бауырларың, ұрпағың 
аман болсын!

Әке туған күніңізбен! Қадірменді әке! 
Ешқашан көңіліңізге дақ түспесін, әрдайым 
балаларыңыздың қуанышына бөленіп, 100-ге 
келіңіз.Сізге мықты денсаулық, ашық аспан, мол 
бақыт және толағай табыс тілейміз. Бақыт, байлық 
басыңа келіп қонсын. Өмірің гүлдей жайнап 
өте берсін. Құдайым қайғы-мұңды жолатпасын. 
Ардақты Әкемізге ғұмырыңыздың әрбір сәті нұрға 
толсын деп, көзіңіздің нұры – балаларыңыздың, 
немерелеріңіздің қызығына бөленіп, шаттыққа 
толы өмір кешіңіз дейміз. Жұлдызыңыз биік, 
бақытыңыз баянды болсын. Туған-туыс пен дос-
жаранның арасындағы қарым-қатынасыңыз тек 
жақсылыққа толы болсын.Біз, сіздің жасымыз-
дан тәрбиелеген  ақылшымыз, жол көрсетер ке-
руен басшымыз, асқар таудай тірегіміз, ардақты 

жанашыр ерекше адам деп білеміз! Өміріңіз 
мәнді, мағыналы болсын, жақсылыққа жайылған 
ақ дастарқанымыздан береке кетпесін. Сізге ай-
тар тілегіміз бен алғысымыз шексіз. Алла көрер 
қызығыңыз бен ырысыңызды тауыспасын. 
Қайғысы мен қуанышын қатар тосқан өмірде, баба 
тарихымызды жадымызда жаттатқызып, салт- 
тұрмысымызды құрметтеу керектігін де үйреттіңіз. 
Алла иманыңызды берік етіп, лайым ұзақ ғұмыр 
жасауға жазсын! Тәрбиеңіздің шарапатын көп 
жерде көрдім, өмірден өз орнымды адаспай та-
буыма көп көмегіңіз тиді десем, артық емес.  Сол 
үшін сізге мәңгі қарыздармын. Туған күніңіз  құтты 
болсын!

Ақ тілекпен қызыңыз - Әсел,
күйеу балаңыз - Жанат.

ҚҰТТЫҚТАЙМЫЗ!

мен адал еңбегің – мен үшін 
зор қуаныш. Зейнет жасы-
на дейін өз қызметіңмен 
қатар, қоғамдық жұмыстарға 
да белсене араластың. 
Еңбегің бағаланып, жоғары 
марапаттар да алдың. Ол 
кейінгі ұрпағың үшін үлгі! 
Денсаулығың мықты, ағайын-
туыс, бауырларың, ұрпағың 

МЕРЕЙЛІ 70 ЖАСЫҢ 
 ҚҰТТЫ БОЛСЫН!

ҚҰТТЫҚТАЙМЫЗ!

 
Өткен күннің артта қалып елесі,
Тіршіліктің жылжи берер кемесі.
Басыңызға бақ пен ырыс сыйлаған,
70 жастың құтты болсын белесі.

Балаларың басыңдағы бағыңыз,
Еңбегіңмен еселенген берекең.
Атасының амандығын тілейді,
Ерке, тентек, ақ пейілді немерең.

Ардақтайды ақсақал деп халқың да,
Біз секілді туған-туыс, бауыр да
Сексенге де, тоқсанға да жетіңіз,
Дәл осындай мейірімді қалпыңда.

Ақ тілекпен: Көкшетау қаласынан 
Клара апайың.

 Әке, сен, жансың биік, дана тұлғаң.
Мейірім нұрыменен жаратылған,
Бар әлемнің жақсылығын бойға жиған,
Менің әкем – мен үшін, дара туған.

Әке, сенің жүзіңнен қуат алам.
Жанарыңның жылуы шуақтанған,
Өзің барда, ғажайып көрінеді,
Шынайы боп көзіме мына ғалам.

Әке, сенің жалғайтын өміріңмін,
Жырларыммен толқыса көңілің тым.
Мәнісі деп білемін, мен өзіңді,
70 жылдығы өмірімнің.

Әке, сенсің менің ақылшым да
Мен өзіңнің, өмірге, қаланушың.   
Балаларына өмірді сыйға тартқан,
Алладан кейінгі сен менің қорғаушымсың!
Туған күніңмен, Әкем менің!

Барлық баларарың мен немере-жиендеріңнің 
атынан қызыңыз: Жанар, күйеу балаңыз Ғалымжан.                                                       

Тайынша қаласы.


